
ПОИИНГИЗГА
ГУЛЛАР пояндоз
I  Эркин фуқэролик, ижтимоий тенглик тамойиллари 

устувор оўлган жамиятимизда аёлларга, хотин-қиз- 
ларга оўлган ̂ мат-эътибор мустакиллик йиллари- 
да, айниқса, ^гача мазмун ва маъно касб этди. Жа- 
мият тараққ^ётининг ҳар бир жабҳэсида бутун куч- 
кудрати, иктидори, салоҳиятини намоён этиб, фи- 
докорона меҳнат килаётган аёлларимиз ҳамиша Ва- 
тан ардоғида.

Вилоят ҳокимлигида 8- 
март - хотин-қизлар бай- 
рами муносабати билан 
ўтказилган тантанали тад- 
бир аёллар меҳнати, эри- 
шаётган ютуқларини эъти- 
роф этиш, рагбатлантириш, 
шарафлаш маъносида му- 
ҳим аҳамиятга эга бўлди. 
Байрам тадбирини вилоят 
ҳокими вазифасини бажа- 
рувчи Зиёвуддин Ниёзов 
олиб борди.

Унда аёлларнинг муста-

қиллик йилларида таълим 
ва фан, соглиқни сақлаш, 
маданият ва спорт соҳала- 
рида, тадбиркорлик, фер- 
мерлик бўйича олиб 
бораётган ишлари алоҳида 
таъкидланди.

Ўзбекистон Республикаси 
Президентининг «Ўзбекис- 
тон хотин-қизлар қўмитаси 
фаолиятини қўллаб-қувват- 
лаш борасидаги қўшимча 
чора-тадбирлар тўфисида»- 
ги Фармони, Вазирлар Маҳ-

камасининг ушбу Фармон- 
да белгиланган вазифалар- 
ни амалга оширишга қара- 
тилган қарори асосида кенг 
кўламда таргибот ва ташки- 
лотчилик ишларини олиб 
бораётган энг фаол аёлларга 
вилоят ҳокимлигининг фах- 
рий ёрлиқлари топширил- 
ди. Ҳозирги кунда жамият- 
нинг асосий бўгинига ай- 
ланган ўзини ўзи бошқариш 
идоралари, қишлоқ фуқаро- 
лик йиғинлари, маҳаллалар 
фаолияти соғлом маъиавий- 
маърифий муҳит яратишда, 
ўзаро меҳр-оқибат, ҳамкор- 
лик, тинчлик-тотувликни 
таъминлашда катта ахэмият- 
га эга. Ўзларига билдирил- 
ган юксак ишончни масъу- 
лият билан оқлаб келаётган, 
барча соҳаларда юқори на- 
тижаларга эришаётган ма- 
хэллаларга қимматбаҳо сов- 
га -  сўнгги русумдаги 
компьютерлар топширилди.

-  Ҳозирги куннинг дол- 
зарб масалаларини ҳал 
этиш, хотин-қизларнинг 
жамиятдаги ўрни, нуфузи- 
ни ош ириш га муносиб 
ҳисса қўшаётган вилоят 
аёлларининг меҳнати таҳ- 
синга лойиқ, -  деди Ўзбе- 
кистон Республикаси Бош 
вазирининг ўринбосари, 
Хотин-қизлар қўмитаси ра- 
иси, сенатор Светлана 
Иномова. -  Дунёнинг тинч- 
лиги, ҳаётнинг гўзаллиги, 
маҳаллалар ободлиги, хо- 
надонлар файзу таровати 
сизлар билан, азиз аёллар!

БАИРАМГА БАҒИШЛАНГАН КЕЧА
I  Аёлларимиз бугун сиёсат, илм-фан, 

маданият, санъат, ишлаб чикэриш, тад~ 
биркорлик каби оарча сохдларда сама- 
рали мех^ат қилмокда. Улар орасида 
эгнига харбий либос кийиб, халкимиз 
осойишталиги ва сархэдларимиз дахл- 
сизлигини мустаҳқамлаш ишига муно- 
сиб хисса кўшаётганлар хэм кўп.
Марказий офицерлар саройида бўлиб 

ўтган маънавий-маърифий кечада ана шун- 
дай фидойи хотин-қизларимиз ҳақида сўз 
юритилди. 8 март -  Халқаро хотин-қизлар 
кунига багишланган ушбу тадбирга ҳарбий- 
ларнинг оила аъзолари билан бирга ас- 
карлар, олий ҳарбий билим юртлари кур- 
сантлари таклиф қилинди.

Ўзбекистон Республикаси Мудофаа ва- 
зирлиги томонидан Республика Хотин-қиз- 
лар қўмитаси билан ҳамкорликда ташкил

этилган кечада Тошкент давлат авиация 
институти проректори Ҳамида Ҳуснидди- 
нова, ҳарбий хизматчи Зиёда Мадраҳимо- 
ва, шоира Зулфия Мўминова ва бошқалар 
мамлакатимизда Президентимиз Ислом 
Каримов раҳнамолигида хотин-қизларнинг 
жамият ҳаётидаги мавқеини янада юксал- 
тириш, барча жабҳаларда самарали фао- 
лият юритиши учун кенг имконият ва шарт- 
шароитлар яратишга катта эътибор қара- 
тилаётганини алоҳида таъкидладилар.

Ўзбекистон Республикаси Қуролли Куч- 
лари Марказий ашула ва рақс ансамбли 
санъаткорлари томонидан ижро этилган Ва- 
тан, истиқлол, муҳаббат ва садоқатни, 
мунис оналаримиз ва опа-сингилларимиз- 
ни мадҳ этувчи куй-қўшиқ ва рақслар ке- 
чага янада файз киритди.

Ж.КЕНГБОЕВ, 
* ЎзА мухбири.

Ўлкамизда ажиб бир 
уйғониш, янгиланиш, 
ёшариш палласи. 
Илк баҳорнинг кутлуғ 
қадамлари она ер 
бағрини, борликни 
яшнатади. Кўклам 
тафти толиккан ву- 
жудларга иликлик, 
кўнгилларга ором ба- 
ғишлади. Баҳорий 
рўшноликдан чеҳра- 
си кулган аёллари- 
миз она табиатнинг 
ёноғидаги гулга ай- 
ланган. Тароватли 
фаслнинг илк кунла- 
рида ҳаётимизнинг 
энг ёркин шодиёнала- 
ридан бири -  8-март 
-  Хотин-кизлар бай- 
рамининг нишонлани- 
ши ҳам бежиз эмас.

ш
Аёл, она — таърифига 

қалам ожиз мўътабар зот- 
лар. Лекин истиқлол ша- 
рофати билан қадри осмон 
қадар юксалган ўзбек 
аёлинииг жамиятдаги ўрни, 
нуфузини бирма-бир санаб 
ўтишнинг ўзи инсоният та- 
рихида ҳали таърифу тав- 
сифи поёнига етмаган бу 
бебаҳо хилқатнинг мукам- 
мал қиёфасини ҳис этиш, 
идроқцан ўтказиш имкони- 
ни бериши тайин.

Кундан кунга ўсиб, ри- 
вожланиб, дўсту ёрларимиз 
кўз ўнгида юксапиб бораёт- 
ган ҳур Ватан, жонажон 
Ўзбекистонимизнинг юра- 
гидаги нақш каби муста- 
қиллик майдонига ўрнатил- 
ган эзгулик тимсоли — Она 
ҳайкали пойидаги чуқур 
ҳаяжон... У фарзандини 
ҳар қандай бало-қазодан 
асраш, ҳимоя қилиш баро- 
барида мустақил диёримиз 
Ўзбекистондаги тинчлик, 
фаровонлик, улуг юкса- 
лишларни қўллаб, қўриқ- 
лаб тургандек. Бу мамла- 
катимизда аёл, она, уму- 
ман, хотин-қизларга бўлган 
эҳтиром, чуқур ҳурмат ва 
ишончнинг ёрқин ифодаси 
эмасми?!

«Бутун маърифий дунё- 
да хотин-қизлар манфаати

деган алоҳида масала бор 
ва уни ўрганиш, ечимини 
топишга жуда катта аҳами- 
ят берилиши бежиз эмас, 

деган эди Юртбошимиз 
«Ўзбекистон хотин-қизлар 
қўмитаси фаолиятини 
қўллаб-қувватлаш бораси- 
даги қўшимча чора-тадбир- 
лар тўгрисида»ги Фармони- 
да белгилаб берилган ва- 
зифалар муҳокамасига ба- 
гишланган мажлисда. — 
Аёлларга бўлган эътибор 
жамиятнинг келажагини 
белгилайди». Ҳақиқатан 
ҳам шундай. Ўтган қисқа 
давр бу фикрларнинг яққол 
исботи бўлди. Буни биз ви- 
лоятимиз аёллари мисоли- 
да ҳам тўлиқ ишонч билан 
айта оламиз. Ўзбекистон 
хотин-қизлар қўмитаси 
раҳбарлигида олиб борил- 
ган кўламли ишларни хо- 
тин-қизларнинг ҳаёти, иж- 
тимоий-иқтисодий соҳа- 
лардаги иштироки жараён- 
ларида кузатиш мумкин.

Вилоятимиз аҳолисининг 
деярли тенг ярмини таш- 
кил этувчи аёллар, хотин- 
қизларнинг ҳар соҳада 
фаол, муносиб ўрни бор- 
лигини қуйидаги рақамлар- 
дан илгаб олиш қийин 
эмас. Бугунги кунда 7000 
га яқин аёлларимиз раҳ-

барлик лавозимларида, 
28141 нафари саноатда, 
848 нафари қурилишда, 
2804 нафари транспорт ва 
алоқа тизимларида, 30542 
нафари қишлоқ хўжалиги 
соҳасида, 100 мингдан 
ортиқ аёл халқ таълими ва 
соғлиқни сақлаш тизимла- 
рида, 12 мингга яқин аёл 
кичик корхоналарда, меҳ- 
нат шартномаси асосидаги 
касаначилик билан банд. 
5000 га яқин аёл тадбир- 
корлик билан шуғуллана- 
ди. 400 га яқин олима аёл- 
ларимиз Ўзбекистон илм- 
фани ривожига муносиб 
ҳисса қўшишмокда. Айниқ- 
са, вилоятимиз аёллари- 
нинг Олий Мажлис Қонун- 
чилик палатаси, вилоят, 
туман ва шаҳар кенгашла- 
ри депутатлари сифатида 
давлат аҳамиятига молик 
масалаларни ҳал этишда 
фаол иштирок этаётганли- 
гини фахр ва ғурур билан

СУРАТДА:
Қибрай туманидаги 
10-мактаб директори Иро- 
да Муҳаммадазизова.

ДавронАХМАД 
олган сурат.

(Давоми 2-бетда).

ЎЗБЕКИСТОН ВА ТУРКМАНИСТОН 
НРЕЗИДЕНТЛАРИНИНГ ТЕЛЕФОН 

ОРКАЛИ МУЛОКОТИ
Ўзбекистон Республикаси Президенти Ислом Кари- 
мов билан Туркманистон Президенти Гурбангули ̂ р -  
димуҳаммедовнинг 6 март куни телефон оркали 
сўзлашуви бўлиб ўтди.
Президентлар икки томонлама ҳамкорликни янада 

ривожлантириш, Марказий Осиё минтақасидаги ва- 
зият юзасидан фикр алмашдилар, мамлакатларимиз 
ўртасидаги анъанавий дўстона муносабатларни мус- 
таҳкамлаш борасидаги қарашлар муштарак эканли- 
гини таъкидладилар.

ЎзА.

КУСНОРА -  ТАНЛОВ ҒОЛИБАСИ
I  Оҳангарон шахридаги Ботир Зокиров номли бо- 

лалар ва ўсмирлар санъат уйида 1 -умумтаълим 
мактабининг «Камолот» ёшлар ижтимоий ҳара- 
кати бошланғич ташкилоти ташаббуси билан 
«Қизлар даврасида» кўрик-танлов бўлиб ўтди.

Унда умумтаълим мак- 
табининг юқори синф 
қизлари ўзаро беллаш- 
дилар. Танлов якунига 
кўра «Мактаб маликаси» 
номинацияси бўйича 
ғолибликни Ҳуснора Али- 
шерова қўлга киритди.

Шунингдек, бир гуруҳ 
иштирокчиларнинг зукко- 
лиги юқори баҳоланди.

Тадбир иштирокчи ва 
ғолиблари ташкилотчи- 
лар томонидан тақцир- 
ландилар.

Азиза САЛИМОВА.

Л И Р Д А  МАЪРИФИИ КЕЧА
I  Тошкент давлат техника университети 

кошидаги Янгийўл шаҳар академик лице- 
иида тез-тез уюштирилаётган маънавий- 
маърифий тадоирлар ўкувчиларда илик та- 

I  ассурот қолдирмоқда.
Яқинда ўқув муассасасида Ўзбекистон халқ 

шоири Анвар Обиджон ҳамда таниқли шоир Аб- 
дураҳмон Акбаров билан ижодий учрашув бўлиб 
ўтди. Ижодкорлар ўқувчиларни шеъриятнинг бо- 
қий мавзулари — Ватанни севиш, муҳаббат, са- 
доқат, меҳру вафо каби туйғулар хусусидаги суҳ- 
батларидан баҳраманд этиб, шеърларидан наму- 
налар ўқиб беришди.

Алишер РАҲМАТОВ.

МАРКАЗДА УКУВ-МАН1ҒУЛВТ
I  Ўзбекистон Либерал-демократик партия- 
 ̂ си вилоят кенгашининг сиёсий таълим мар- 
' казида маҳаллий вакиллик органларидаги 

депутатлик гуруҳлари аъзолари ва раҳ- 
» барларининг навбатдаги ўқув машгулоти 
Ё ўтказилди.

Олий Мажлис Қо- 
нунчилик палатаси де- 
путатлари, сиёсатшу- 
нослар ва бошқа мала- 
кали мутахассисларнинг 
сиёсий партияларнинг 
давлат қурилиши ҳамда 
бошқарувдаги роли, 
ҳуқуқий ислоҳотлар, 
фуқароларнинг ҳуқуқ ва

зркинликлари, депутат- 
лик гуруҳлари фаолия- 
тини кучайтириш маса- 
лаларига бағишланган 
маърузалари тингланди. 
Иштирокчилар янги 
қонун лойҳалари бўйи- 
ча ўз фикр-мулоҳазала- 
рини билдиришди.

Саид ҲАСАНОВ.

АНИҚ ВАЗИФАЛАР 
БЕЛГИЛАНДИ

Ўзбекистон Халқ-демократик партияси вилоят кен- 
гашининг пленуми бўлиб ўтди. Унда партия ташки- 
лотларининг ўтган йилда амалга оширган ишлари, 
«Ижтимоий химоя йили» Давлат дастурини бажа- 
ришдаги иштироки ҳамда Ўзбекистон Республика- 
си Президентининг Вазирлар Маҳқамаси мажлиси- 
даги маърузасидан келиб чиқадиган вазифалар му- 
ҳокама килинди.

этишда ҳуқуқий маслаҳат 
ва бошқа амалий ёрдам 
беришга қаратмокда.

Одамларни ижтимоий 
ҳимоялаш вазифалари 
улар истиқомат қилаётган 
жойларда — қишлоқ аҳоли 
пунктлари ва маҳаллалар- 
да бажарилади. Демак-ки, 
тегишли масалаларни ҳдл 
зтишда ЎзХДП иштиро- 
кининг асосий юки туман, 
шаҳар кенгашлари, те- 
гишли кенгашлардаги де- 
путатлик гуруҳлари ва 
партия электорати истиқо- 
мат қиладиган ҳудудлар- 
да фаолият юритаётган 
бошланғич ташкилотлар 
зиммасига тушади.

Пленумда вилоят 
партия ташкилотларининг 
фаолиятига доир бошқа 
қатор масалалар ҳам кўри- 
либ, тегишли қарорлар 
қабул қилинди.

Сауле АЗИМБЕТОВА.

Таъкидландики, партия 
ташкилотлари аҳолининг 
ижтимоий муҳтож қатлам- 
лари манф аатларини 
ҳимоя қилиш борасида 
муайян ишларни амалга 
оширишмоқда. Хусусан, 
бир йил олдин ташкил 
қилинган жамоатчилик 
кдбулхоналарига 425 фу- 
қоро мурожаат қилган. 

^ и р ч и қ  шахэр ва Бўстон- 
ЛИҚ тумани партия кенгаш- 
лари асосий эътиборни 
қабулхонага мурожаат қил- 
ган фуқэроларга улар дуч 
келган муаммоларни ҳал

| |  Ислоҳот марролари ^

КАТЪШ Т ВА ОМИЛКОРЛНК 
БЎЛСА БАС

Янги йилнинг биринчи чораги ҳам якунлани- 
шига саноқпи кунлар қ о ^ .  Халқдепутатлари 
вилоят кенгаши 2007 йил учун тасдиқлаган 
режага кўра, бу йил 2529 миллиард сўмлик 
саноат, 1249 миллиард сўмлик к^шлоқхўжа- 
лик маҳсулотлари ишлаб чиқарилиши керак. 
Хизмат кўрсатиш ва сервис соҳаларини ри- 
вожлантириш борасидаги режалар ҳам катта.

Хўш, бу вазифалар 
қандай бажарилаяпти? 
Ялпи маҳсулот ишлаб 
чиқаришни кўпайти- 
ришда қандай натижа- 
ларга эришилди? Мав- 
жуд иқтисодий салоҳи- 
ятдан фойдаланиш да- 
ражаси қандай? «Тош- 
кент ҳақиқати» мухбири 
шу сингари саволлар 
билан вилоят Иқтисо- 
диёт бош бошқармаси 
бошлиғи Шоҳиста Фай- 
зуллаевага мурожаат 
қилди.

— Суҳбатимиз авва- 
лида халқим изнинг 
бир мақолини эслат- 
моқчиман; «Жўжани 
кузда санайдилар»

дейишади. Лекин бу 
мақол бугунги иқтисо- 
диётим из тамо- 
йилларига тўғри кел- 
май қолди. Айтмоқчи- 
манки, жўжани кузда 
санаймиз деб, хотир- 
жам,ҳаволаниб юради- 
ган пайт эмас ҳозир.

Саноат, қишлоқ хўжа- 
лик ишлаб чиқариши, 
умуман иқтисодиёт шун- 
дай соҳаки, агар ҳар 
кунги саъй-ҳаракат, ки- 
рим-чиқим, даромаду 
буромад таҳлил қилиб 
борилмаса, хўжалик иш- 
ларининг аҳволи ҳисоб- 
га олиниб, вақтида за- 
рур ўзгаришлар кири- 
тилмаса, куз кези ер чи-

зиб қолиш ҳеч гап эмас.
Шу сабаб, биз иқти- 

содиётдаги кунлик, 
ҳафта-ўн кунлик ва ой- 
лик натижаларни син- 
чиклаб кузатиб бора- 
миз, шаҳар ва туманлар- 
даги, муайян корхона- 
лардаги ишлаб чиқариш 
жараёнларига, мавжуд 
қувватлар ва омиллар- 
дан фойдаланишнинг 
аҳволига шу таҳлиллар 
натижаларига мутано- 
сиб таъсир ўтказишга 
ҳаракат қиламиз.

Ишлаб чиқаришнинг 
бугунги ҳолатига шу 
жиҳатдан назар ташлан- 
са, ўтган йилнинг даст- 
лабки ойларидагига 
нисбатан муайян ўсиш 
суръати кузатилмоқца. 
Чунончи, январь-фев- 
раль ойларида вилояти- 
миз ялпи саноат маҳсу- 
лотларининг ўсиш 
суръати 118 фоизни 
ташкил этди.

(Давоми 3-6етда).

Кўклам келиб, кунлар 
илиши билан кўчалар, 
майдонларга дарахт 
кўчатл ари , гуллар 
экиш  бош ланди . 
О лис-яқин  қи ш л о қ- 
ларда ка тта -ка тта  
майдонларга мевали 
д арахт кўчатлари  
экилмокда. Ҳадемай, 
улар барг ёзиб , 
кўзларни қувонтира 
бошлайди.

ЯНГИ БОҒЛАР БУИ КУРСАШОКДА
«Экосан» халқаро жамғарма- 

си ташаббуси билан шаҳар ва 
қишлоқларда бошланган эко- 
логик ҳашар кўкламги обо- 
донлаштириш ва кўкаламзор- 
лаштириш жараёнларига ало- 
ҳида қизғинлик бағишлади. 
Ҳашар шаҳарларнинг маҳалла- 
ларида, олис-яқин қишлоқ- 
ларда алоҳида уюшқоқлик 
билан ўтди. Одамлар кўчалар, 
майдонларни тозалаб, қиш 
бўйи тўпланиб қолган чиқин- 
диларни алоҳида ажратилган 
жойларга чиқариб ташлашди. 
Топ-тоза майдонларда эса гул- 
зорлар пайдо бўла бошлади.

Ўртачирчиқ тумани қишлоқ-

ларида экологик ҳашар ало- 
ҳида ҳамжиҳатлик билан ўтди. 
Қисқа муддатда йўл бўйлари- 
га, алоҳида ажратилган май- 
донларга 50 минг тупдан 
ортиқ терак ва 20 минг мева- 
ли дарахт кўчатлари экилди. 
Ҳашар мобайнида майдонлар, 
қишлоқпар ва маҳаллалар чи- 
қиндилардан тозаланди.

БекзодУМАРОВ, 
Тошкент Молия 

институти талабаси.
СУРАТЛАРДА:
кўчат ўтқазиш пайти.

Еркебой БОТИРОВ 
олган суратлар.



ТОШКЕНТ ҲйКИҚвТИ

таъкидлаймиз. Оила, она- 
лик ва болаликни ижтимо- 
ий муҳофаза қилиш бора- 
сида амалга оширилаётган 
ишлар хотин-қизларни иж- 
тимоий-ҳуқуқий жиҳатдан 
қўллаб-қувватлаш, аёллар- 
нинг касбий, жисмоний, 
маънавий ва интеллектуал 
савиясини юксалтириш, 
уларнинг ижтимоий-сиёсий 
фаоллигини, давлат қури- 
лиши соҳасидаги иштиро- 
кини таъминлаш борасида- 
ги кўламли ишлар, ижобий 
натижалар айтиб ўтишга 
арзигулик.

Аёл — энг аввало она. 
Унинг оиладаги ўрни ни- 
ҳоятда беқиёс. Барқарор, 
соғлом оилалар эса маҳал- 
лаларда шаклланади. Шу 
маънода фуқаролар йи- 
ғинлари, маҳаллаларда 
фаолият юритаётган диний 
маърифат ва маънавий-ах- 
лоқий тарбия масалалари 
бўйича маслаҳатчилар фа- 
олияти алоҳида аҳамият 
касб этаётир. «Энг наму- 
нали маслаҳатчи» кўрик- 
танловларининг шаҳар, ту- 
ман, вилоят босқичлари 
ғолиби, республикада ҳам
1-ўринни эгаллаган Тош- 
кент туманидаги Наврўз 
маҳалласи маслаҳатчиси 
Ёқутхон М ўминованинг

(Давоми. Боши 1 -бетда).

кундалик маърифий-тарғи- 
ботчилик ва тарбиявий- 
ташкилотчилик фаолияти 
мисолида ушбу йўналиш- 
даги ишлар муваффақият- 
ли олиб борилаётганлиги- 
ни таъкидлаш лозим.

Бугунги кунда нафақат 
вилоятимиз, балки респуб- 
ликада, чет элларда маъ- 
лум ва машҳур олима, тад- 
биркор аёлларимиз билан 
ҳақли равишда фахрлана- 
миз. Улардан 100 нафарга 
яқини кейинги йилларда

ҳукуматимизнинг юксак му- 
кофотлари билан такдирла- 
нишди.

Тадбиркор ва фермер- 
ларга яратилаётган шарт- 
шароитлар, имкониятлар 
туфайли ўз иқтидори, та- 
шаббускорлик хусусиятла- 
рини намоён этаётган хо- 
тин-қизларнинг сафи кун- 
дан кунга кенгайиб бораёт- 
ганлиги ҳам қувончли ҳол- 
дир. Зарифа Баҳодирова, 
Гулчеҳра Пўлатова, Бей- 
сенгул Жолтаева, Бусали-

ма Турдибоева, Манзура 
Умарова, Дилбар Алимжо- 
нова сингари тадбиркор ва 
фермерларнинг ғайрат- 
шижоати кўпларга ибрат, 
ўрнак бўлаётир. Шу ўрин- 
да «Микрокредитбанк»нинг 
хизматини алоҳида таъ- 
кидлаш лозим. Бугунги 
кунда вилоят «Тадбиркор 
аёллар уюшмаси» томони- 
дан аёлларимиз имтиёзли 
сармоя олиш имкониятига 
эга бўлдилар.

Мустақиллик йилларида

аёлларни спортга жалб 
этиш ишлари айниқса, 
юқори поғоналарга кўта- 
рилди. Бу ҳаракат соғлом 
турмуш тарзини шакллан- 
тиришда муҳим аҳамият 
касб этди. Вилоятимиз аёл- 
лари, хотин-қиз спортчи- 
лар Жаҳон ва Осиё чемпи- 
онатларида, халқаро мусо- 
бақаларда муносиб ишти- 
рок этиб, совринли ўрин- 
ларни эгаллаётирлар. Бу- 
гунги кунда оммавий спорт 
ҳаракатида 274 мингдан 
зиёд аёл маънавий ва жис- 
моний жиҳатдан чиниқмоқ- 
да.

Ҳаётимиздаги энг ёрқин 
байрамни баҳорий кайфи- 
ят, кўтаринкилик билан 
кутиб олаётган озод Ва- 
танимизнинг ардоқли аёл- 
лари бугунги кунда ҳар 
жабҳада фаол, ҳар соҳада 
фидокор. Ижтимоий тенг- 
лик сиёсати  устувор 
бўлган мустақил диёри- 
мизда аёл номи ҳамиша 
ғурурли, ифтихорли жа- 
ранглайверади.

СУРАТДА:
Чиноз туманидаги
2-мактабнинг 11-синф 
ўқувчилари меҳрибон му- 
раббийлари Дилфуза Но- 
сировани айём билан қут- 
лашмокда.

З Ш Б О Р Д А
ХИКМАТ

КЎП
I  Вилоят «Мақалла» 

хайрия жамғармаси 
томонидан ўзини ўзи 
бошқариш идорала- 
рида хизмат қилаёт- 
ган фаол аёлларга 8- 
март -  Хотин-қизлар 
байрами муносабати 
билан дастурхон ёзи- 
либ, бир пиёла чой 
устида давра суҳбати 
ўтказилди.

— Одамларнинг кўнг- 

лини кўтариш , доимо 

эътиборда эканликларини 

ҳис этишлари учун мана 

шундай самимий давралар 

муҳим аҳамиятга эга, — 

дейди жамгарма раиси Ка- 

молжон Шодиметов. — 

Аслида ҳаётнинг бебаҳо 

хилқати — аёл зотига 

ҳурмат, эҳтиром курсатиш 

айни савоб ишларнинг са- 
вобидир. Ҳозирги кунда 

маҳаллалар таянчи бўлиб 

қолган маслаҳатчи аёлла- 
римизнинг фидойилиги эса 
ҳар қандай эътибор ва 

эҳтиромга лойиқ.
Ҳ. НУРМАТОВА.

Баҳор фаслининг илк айёми 
— Халқаро хотин-қизлар куни 
янгийўллик Мунаввара Муҳа- 
мадхўжаева учун қўш байрам. 
Шу куни пиру бадавлат онахон 
84 баҳорни кутиб оладилар.

Мунаввара ая ҳаёти файзли, 
ибратли ўтиши учун астойдил 
меҳнат қилди. 8 фарзандни 
тарбиялаб, ўз бахтини топди. 
Ҳозир ая 30 невара, 33 эвара 
оғушида кексалик гаштини сур- 
моқда. Ҳеч бир байрам йўқки, 
оила жамул-жам бўлмаса. Бар- 
ча дастурхон атрофига йиғил- 
ганда Мунаввара ая бугунги 
тинч-тотув, дориломон кунлар- 
га шукроналар айтиб, фарзанд- 
ларини дуо қилади.

СУРАТДА;
Мунаввара аяни фарзандлари 
қўш айём билан қутламокда.

ДавронАХМАД 
олган суратлар.

Юртимизда кичик биз- 
нес ва хусусий тадбир- 
корликни ривожланти- 
риш мақсадида касана- 
чиликнинг турли шакл- 
лари билан шуғулла- 
ниш учун шарт-шароит 
яратиб бери)1аётганли- 
ги туфайли иш билан 
бандлик масаласи ижо- 
бий ҳал этилмокда.

Бизнинг Паркент тума- 
нида тадбиркорлар кўп. 
Ҳусусан, касаначилик соҳа- 
сини танлаган, шу иш би- 
лан шуғулланиб, моддий 
манфаат кўраётганлар ҳам 
анчагина.

Шахсан мен миллий 
қуроқчилик, кўрпа, ёстиқ 
ғилофларини тикишга қизи- 
қаман.

«Камолот» ёшлар ижти- 
моий ҳаракати томонидан 
яратилаётган шароитлар 
туфайли кўпгйна ёшлар 
қизиққан соҳалари бўйича 
ўқиш имкониятига эга 
бўлмоқца.

Ҳозир туманимизда «Са- 
лоҳият» хизматлар маркази 
ташкил этилган бўлиб, унда 
150 нафар ёшлар билим 
олмокда. Тўгарак раҳбари 
сифатида айниқса, миллий 
қуроқчилик соҳасини ёшла- 
римизга кенгроқ ўргатишга 
ва ривожлантиришга ҳара- 
кат қиляпман. Касаначилик- 
нинг бу тури билан қизи- 
қувчи ёшларимиз кўп. 
Зеро, халқимизнинг миллий 
қадриятлари, урф-одатла- 
ри, удумларига бўлган му- 
носабат мустақиллик йил- 
ларида кескин ўзгарди. 
Қолаверса, болажон хал- 
қцмизнинг тўй-томошалари, 
турли маросимлари кўп. 
Шу сабабли касаначилар 
ишлаб чиқарган маҳсулот 
доимо харидоргир. Албат- 
та, у дид билан, меҳр- 
иштиёқ билан яратилган 
бўлса.

Фурсатдан фойдаланиб, 
борлиқни яшнатувчи дунё- 
ни яшартирувчи гўзал Ба- 
ҳор ҳамда 8-март байрами 
билан барча аёлларимизйи 
табриклайман.

Муқаддас ЮНУСОВА, 
Паркент туман

«Салох^ят» хизматлар 
марказининг тўгарак 

раҳ.бари.

ЖАМИЯТ ЭЪЗОЗИДА
Мустакил Ўзбекистонда соғлом авлодни тарбиялаш, 
оилани мустақкамлаш, аёлларни эъзозлаш, оналик 
ва болаликни муқофаза этишдек муқаддас бурчлар- 
ни адо этиш юзасидан бир қанча амалий дастурлар 
ишлаб чик>1либ, ҳаётга татбиқ қилинмокда.

Президентим1«з таькидла- 
ганларидек, «Аввало онала- 
римиз, опа-сингилларимиз, 
умр йўлдошларимиз, қизла- 
римизнинг жамиятдаги ўрни 
ва мавқеини янада ошириш, 
иззат-икромини жойига 
қўйиш, уларнинг оғирини 
енгил қилиш - давлатимиз- 
нинг, ҳукуматимизнинг, жой- 
лардаги ҳокимликларнинг, 
кенг жамоатчиликнинг асо- 
сий вазифаси бўлмоғи ло- 
зим».

Шу боис Асосий қонуни- 
миз -  Конституцияда оила, 
оналик ва болаликни муҳо- 
фаза қилиш масалалари ало-

ҳида кэмраб олинган. Конс- 
титуциямизнинг 63-моддаси- 
да белгиланганидек, оила 
жамиятнинг асосий бўғини 
бўлиб, жамият ва давлатнинг 
муҳофазасидадир. 46-модда- 
да эса хотин-қизлар ва эр- 
каклар тенг ҳуқуқлилиги ка- 

, фолатлаб қўйилган. Бу аёл- 
ларга зркаклар билан тенг 
ижтимоий, иқгисодий мавқега 
эга бўлиш, турли идоралар- 
да ўз ҳуқуқларини ҳимоя 
қилиш имкониятини беради.

Иш билан таъминлаш ва 
ижтимоий таъминот соҳаси- 
да хотин-қизлар камситили- 
шига йўл қўйилмаслиги

Меҳнат кодекси, «Аҳолини 
иш билан таъминлаш тўғри- 
сида»ги, «Фуқароларнинг 
пенсия таъминоти тўғриси- 
да»ги, «Ногиронларни ижти- 
моий ҳимоя қилиш тўғриси- 
да»ги ва бошқа қонунлар 
билан тартибга солинади. 
Жумладаи, қонунларимиз 
меҳнатга оид муносабатлар 
соҳасида аёллар камситили- 
шини ман этади. Ҳомила- 
дорлиги ёки уч ёшга тўлма- 
ган боласи бор аёлларни 
ишга қабул қилишни рад 
этиш ва уларнинг иш 
ҳақини камайтириш тақиқ- 
ланади. Ҳомиладор ҳамда 
ўн тўрт ёшга тўлмаган бо- 
ласи бор аёлнинг илтимо- 
сига кўра, иш берувчи унга 
тўлиқсиз иш куни ёки тўлиқ- 
сиз иш ҳафтаси белгилаш- 
га мажбурдир.

Аёлларга туққунга қадар

70 кун ва туққандан кейин 
56 кун мудцат билан ҳоми- 
ладорлик ва туғиш таьтил- 
лари берилиб, давлат ижти- 
моий суғуртаси бўйича на- 
фақа тўланади. Ҳомиладор- 
лик ва туғиш таътили туга- 
ганидан кейин аёлнинг хо- 
ҳишига кўра, унга боласи 2 
ёшга тўлгунга қадар уни 
парваришлаш . учун таътил 
берилиб, бу даврда нафакэ 
тўланади.

Аёл ўз хоҳишига кўра, 
болани парваришлаш таъти- 
ли даврида тўлиқ бўлмаган 
иш вақти режимида ёки иш 
берувчи билан келишиб, 
уйда ишлаши мумкин. Бун- 
да уларнинг нафақа олиш 
ҳуқуқлари сақланиб қолади. 
Болани парваришлаш таъти-

ли даврида аёлнинг иш 
жойи (лавозими) сақланади 
ҳамда бундай таътиллар иш 
стажига қўшилади.

Юртбошимиэ таъкидла- 
ганларидек, ҳар қайси жа- 
миятнинг маданий даражаси 
ва маънавий баркамоллиги 
аёлларга бўлган муносабат 
билан белгиланади. Аёллар- 
га шарқона эҳтиром ва эъзоз 
биз учун ибратли мерос 
бўлиб, шу баҳор байрами 
кунларида, айниқса, яққол 
намоён бўлмоқда. Зеро, 
аёлларсиз ҳэётни, тараққи- 
ётни тасаввур қилиб бўлмай- 
ди. Улар жамиятнинг етакчи 
кучи, меҳрибон ва оқила тар- 
биячиларидир.

Нодира ХАКИМОВА, 
вилоят Адлия 

бош қарм аси инсон  
хук.укларини химоя  

1М1ЛИШ бўлим ининг катта  
м аслахатчиси.

Материалларни «Тошкент х;ак^қати» мухбири 
Сайёра РИХСИЕВАтайёрлади.

инсоннинг
ФУНДАМ ЕНТАЛ

Ҳ У Р Р А Р И
Ўзбекистон Республикаси Конституцияси инсон ва 
фуқаронинг хуқуқий ҳолатини белгилашда инсон 
^куқлари устуворлиги, давлат билан фуқаронинг 
ўзаро сиёсий-хукуқий алоқадорлиги қамда масъул- 
лиги принципларига асосланувчи тамомила янги кон- 
цепциясига таянгандир.

Мамлакатимиз Президен- 
ти Ислом Каримов асосий 
қонунимиз қабул қилиниши 
муносабати билан парла- 
мент Ҳ| сессиясида сўзла- 
ган нутқида таъкидлагани- 
дек, «Конституция ўзининг 
туб моҳияти, фалсафаси, 
ғоясига кўра янги ҳужжат- 
дир. Унда ...жамики дунё- 
вий неъматлар орасида энг 
улуғи -  инсон деган фикр- 
ни илгари сурдик ва шу 
асосда «фуқаро -  жамият -  
давлат» ўртасидаги ўзаро 
муносабатнинг оқилона 
ҳуқуқий ечимини топишга 
интилдик». Бундан кўриниб 
турибдики, ижтимоий-сиё- 
сий ҳамда ҳуқуқий ҳаётда 
инсон (фуқаро) ҳақ- 
ҳуқуқлари ва манфаатлари 
устувор мавқега эга бўла- 
ди.

Конституция инсон (фу- 
қаро) билан давлатнинг 
ўзаро муносабатлари кўла- 
мини, ижтимоий ҳаётнинг 
асосий соҳаларига давлат 
аралашувининг чегараси ва 
характерини белгилаб бер- 
ди. Энг муҳими -  Консти- 
туция инсоннинг фундамен- 
тал ҳуқуқ ва эркинликлари- 
га олий юридик мақом 
бахш этди.

Ўзбекистон Рсспублика- 
си Конституциясининг «Ин- 
сон ва фуқаронинг асосий 
ҳуқуқлари, эркинликпари ва 
бурчлари» деб номланган 
иккинчи бўлими «Инсон 
ҳуқуқлари умумжаҳон дек- 
ларацияси»нинг (1948 йил
10 декабрь) барча принцип 
ҳамда қоидаларига тўла- 
тўкис мувофиқцир.

Бир сўз билан айтганда, 
Асосий қонунимизда мус- 
таҳкамланган фуқаровий 
ҳукуқ ва эркинликлар кўла- 
ми (рўйхати) инсон ҳукуқ- 
лари устуворлиги принци- 
пи конституциявий даража- 
да акс эттирилганлигининг 
ёрқин ифодасидир. Аслида, 
Конституция инсон учун 
яратилган ва у инсон ман- 
фаатларига хизмат қилмоқ- 
да.

Мамлакатимиз Конститу- 
циясининг 24-моддасида 
«Яшаш ҳуқуқи ҳар бир ин- 
соннинг узвий ҳуқуқидир. 
Инсон ҳуқуқига суиқасд 
қилиш энг оғир жиноятдир», 
деб белгилаб қўйилган.

Дарҳақиқат, амалдаги 
қонунларимизда инсон 
шаьни ва қадр-қимматини 
камситадиган, унинг шахсий 
ҳаётига тааллуқли маълу- 
мотлар тарқалиб кетишига 
олиб келадиган, соғлиғини 
хавф остига қўядиган, асос- 
сиз равишда унга жисмоний 
ва маънавий азоб-уқубат 
етказадиган ҳаракатлар 
қилиш ёки қарорлар чиқа- 
риш, шунингдек, қонунда 
белгиланмаган тартибда 
ҳаётидан маҳрум қилиш 
тақиқланади.

Президентимиз 2005 
йилнинг 28 январъ куни 
Олий Мажлис қонунчилик 
палатаси ҳамда Сенатининг 
қўшма мажлисида суд-ҳуқуқ 
ислоҳотлари масаласига 
алоҳида эътибор бериб.

прокуратура идораларининг 
санкция бериш ваколатини 
судларга ўтказиш керакли- 
ги ҳақида фикр билдирди- 
лар. Бунинг натижаси си- 
фатида Ўзбекистон Респуб- 
ликаси Президентининг 
2005 йил 8 августдаги 
«Қамоққа олишга санкция 
бериш ваколатини судлар- 
га ўтказиш тўғрисида»ги 
Фармонига асосан 2008 
йил 1 январдан бошлаб 
жиноят содир этишда гумон 
қилинаётган ёки айблана- 
ётган шахсларни қамоққа 
олишга санкция бериш ва- 
зифаси судлар томонидан 
амалга оширилиши белги- 
лаб қўйилди.

Суд ҳокимияти инсон 
ҳуқуқларини ва фуқаролар 
ўртасида уларнинг ижтимо- 
ий ҳолати ва миллатидан 
қатьи назар тенглигини таъ- 
минлашга хизмат қилувчи 
идора бўлиши керак.

Президентимиз Фармо- 
нининг кучга кириши билан 
фуқароларнинг эркинлик ва 
шахсий дахлсизлик бораси- 
даги конституциявий 
ҳуқуқлари ҳимоя қилиниши 
самарадорлиги сезиларли 
даражада ортиши кўзда ту- 
тилган. Шунингдек, Ўзбе- 
кистон Республикаси Жино- 
ят-процессуал нормалари 
Конституциямизнинг 19- 
моддаси, яъни фуқаролар- 
нинг Конституция ва қонун- 
ларда мустаҳкамлаб қўйил- 
ган ҳуқуқ ва эркинликлари 
дахлсиздир, улардан суд 
қарорисиз маҳрум этишга 
ёки уларни чеклаб қўйиш- 
га ҳеч ким ҳақли эмас деб 
кўрсатилган нормаси ва 
халқаро ҳуқуқнинг умумэъ- 
тироф этилган принципла- 
ри, яъни Ўзбекистон Рес- 
публикаси Олий Мажлиси 
томонидан ратификация 
қилинган Инсон ҳуқуқлари 
Умумжаҳон Декларацияси- 
нинг 8-модцаси ҳамда «Фу- 
қаровий ва сиёсий ҳу- 
қуқлар» тўғрисида»ги Ҳал- 
қаро Пактнинг 9-моддаси- 
да таькидланганидек, ҳар 
қандай ушланган ёки 
қамалган шахс белгиланган 
муддат ичида судга келти- 
рилиши ва қамалишининг 
асосли эканлиги суд томо- 
нидан текширилиши керак- 
лиги принципларига мос 
тушади.

Ҳулоса қилиб айтганда, 
инсоннинг фундаментал 
ҳуқуқлари дахлсиздир. 
Ижро ҳокимияти бу 
ҳуқуқларга риоя этилиши- 
ни таьминлаши зарур. Суд 
инсонларни жазоловчи 
орган эмас, уларнинг 
ҳуқуқлари бузилишига чек 
қўювчи ҳокимият бўлиши 
даркор. Санкция ваколати- 
ни судларга олиб бериш 
эса инсон ҳуқуқларининг 
ҳимоя қилинишида -  амал- 
га оширилган муҳим исло- 
ҳотларидан бири ҳисобла- 
нади.

Ш. АБДУХДЛИМОВ,
Инсон хукукларини 

Х^моя килиш  
бошк.армаси етакчи 

маслахэтчиси.

ЎКИТУВЧИЛАР ГЕРМАНИЯДА 
МАЛАКА ОШИРМОКДА

Президентимиз Ислом Каримовнинг 2006 йилда 
мамлакатни ижтимоий-иқтисодий ривожлантириш 
якунлари ва 2007 йилда иқгисодий ислоҳотларни чу- 
курлаштиришнинг энг муҳим устувор йуналишларига 
бағишланган Вазирлар Махқамаси мажлисидаги маъ- 
рузасида юртимизда Кадрлар тайёрлаш миллий дас- 
тури асосида амалга оширилаётган ишлар ўз сама- 
расини бераётгани алохида таъкидланди.

Бунга Ўзбекистон Рес- 
публикаси Олий ва ўрта 
махсус таьлим вазирлиги, 
Ўрта махсус, касб-ҳунар таъ- 
лими маркази билан Гер- 
маниянинг "1М\Л/ЕМТ" хал- 
қаро малака ошириш таш- 
килоти ўртасидаги ҳамкор- 
лик алоқаларини мисол 
қилиш мумкин.

Ўтган тўрт йил мобай- 
нида тизимнинг юз нафар- 
га яқин педагог ва раҳбар 
ходими ахборот-коммуни- 
кация технологиялари, 
электротехника, автомо- 
билсозлик, металлга иш- 
лов бериш ҳамда маиший 
хизмат йўналишлари бўйи- 
ча курсларда ўқиб қайтди. 
Бундан ташқари, 38 нафар 
мутахассис ўқув-лаборато- 
риялар ва устахоналар

ташкил этиш, уларни бош- 
қариш, атроф-муҳитни му- 
ҳофаза қилиш ва касбий 
таьлимда меҳнат муҳофа- 
заси бўйича Германияда 
ўтказилган қисқа муддат- 
ли машғулотларда қат- 
нашди.

6 март куни республи- 
камиз К1сб-ҳунар коллеж- 
ларининг навбатдаги бир 
гуруҳ ўқитувчилари мала- 
ка ошириш учун Герма- 
нияга жўнаб кетди.

Соҳада олиб борилаёт- 
ган бундай халқаро ҳам- 
корлик юртимиз таълим 
тизими ривожи ва мамла- 
катларимиз ўртасидаги 
дўстона алоқаларни янада 
мустаҳкамлашга хизмат 
қилмоқда.

ЎзА.

САРМОЯДОРЛАР ДИҚҚАТИГА!
Ўзбекистон Республикаси Давлат мулки қўмитасииинг Тошкент вилояти ҳудудий бошқармаси "КевриЬИка Ми1к-Аик510п1" 
давлат унитор корхонаси билан ҳамкорликда барча сармоядорларни, бошланғич баҳосининг ошиши ва фаолият турини

сақлаш шарти билан ўтказиладиган очиқ танлов савдоларига таклиф этади.
2007 йил 22 март куни соат 11.00 да ўтказиладиган ТАНЛОВ савдоларига "Ўзбекистон тем ир йўллари" ДАТКга караш ли Тош кент вилояти, 

Чиноз туманида жойлаш ган, со б и қ "Я нгиобод” ёрдамчи хўжалиги тасарруф идаги куйидаги  боғлар ва уларнинг ер участкаларидан ф ойдаланиш
бўйича ижара хукуклари кўйилади.

Объект номи Ер майдонининг сатҳи Боғлардаги дарахтларнинг номи ва сони Бошланғич бахоси (минг сўмда)
1-боғ, жами 400 та дарахт 10 сотих Терак -  400 1 629 311,0
2-боғ, жами 835 та дарахт 7,7 га Олма -  625, Олхўри -  210 1 635 254,0
4-боғ, жами 871 та дарахт 2,2 га Ёнғоқ -  115, Терак -  756 10 093 611,0
5-боғ, жами 70 та дарахт 1,0 га Олма -  40, Шафтоли -  30 149 605,0
9-боғ, жами 452 та дарахт 4,4 га Ёнғоқ -  150, Олма- 100, Ўрик -  25, Нок -  10, Гилос -  7, 

Олхўри -  10, Терак -  150
2 710 419,0

12-боғ, жами 200 та дарахт 3,3 га Олма -  200 1 024 034,0
Ушбу кундаги

Танлов савдоси ўтказилади- 
ган манзил: Тошкент шаҳри, 
Ўзбекистон кўчаси, 55-уй. 
Давлат мулки қўмитаси бино- 
сининг биринчи қавати чап 
қанотидаги савдолар зали.

Боғлар бўйича ТАНЛОВ 
савдоларининг асосий шартла- 
ри қуйидагилар:

-  боғларнинг фаолиятини 
сақлаш ва уни ривожлантириш;

-  боғлар жойлашган ер уча- 
сткаларидан фойдаланиш 
бўйича ижара шартномасини 
тузиш ва ўрнатилган тартибда 
расмийлаштириш;

-  сотиб олиш бўйича энг 
юқори қийматдаги таклифни 
киритиш.

Танлов савдосида қатнаш иш ни истаган  
сарм оядорл ар , савдо  ўткази лад иган  са- 
надан кам ида уч куи олдин, ўз  сарм оя- 
вий таклиф лари ва куйидаги  хужжатлар- 
ни топш ириш л ари  ш арт:

1. Танлов қатнашчисининг талабномаси;
2. Таъсис ҳужжатлари нусхалари;
3. Сармоядор вакилига амалдаги қонунчи- 

ликда белгиланган тартибда тасдиқлаб бе- 
рилган ишончнома;

4. Сармоядорнинг тўлов салоҳиятига эга 
экаНлигини тасдиқловчи, хизмат кўрсатувчи 
банкининг маълумотномаси;

5. Танлов савдоси объектига сармоядор 
таклиф этаётган, унинг бошланғич баҳоси- 
дан кам бўлмаган маблағ микдори (таклиф 
баҳоси унинг бошланғич баҳосидан кам 
бўлса, у кўриб чиқилмайди);

6. Савдо якунлари бўйича сармоядорга 
билдиришнома юборилиши учун зарур бўлган

бошқа маълумотлар.
7. Савдода қатнашиш учун савдо объекти 

кўрсатилган ҳолда закалат пули тўланганли- 
ги ҳақидаги тўлов ҳужжатининг нусхаси (кон- 
вертга солинмасдан шахсан тақцим этилади).

Жисмоний шахслардан -  паспорт нусхала- 
ри.

Сармоя таклифлари икки нусхада (асли ва 
нусхаси) конвертга солиниб маҳкамланган ва 
шахсий муҳрлари билан тасдиқланган ҳолда 
"Объект номи" ёзуви билан шахсан ваколат- 
ли вакил топшириши ёки почта хизмати ор- 
қали жўнатилиши мумкин.

Ҳар бир сармоявий таклиф ва унинг ҳар

бир саҳифаси, шахсан ваколатли шахс томо- 
нидан имзоланиши лозим.

"ВезриЬПка Ми1к-Аикз1оп1” ДУК танлов сав- 
доларида иштирок этишни истаган юридик 
ва жисмоний шахслар объект бошланғич ба- 
ҳосининг 15 (ўн беш) фоизи микдорида "Сав- 
до ташкилотчиси" "ДезриЬНка Ми1к-Аик81опГ' 
ДУК нинг Ўзсаноатқурилиш банки Марказий 
амалиёт минтақавий филиалидаги 
20210000804537599001 махсус ҳисоб рақа- 
мига закалат пули тўлашлари шарт. МФО 
00442, СТИР 206761326.

ИМКОНИЯТИНГИЗНИ ҚЎЛДАН  
БОЙ БЕРМАНГ!

Қўш имча м аълум отлар учун "НезриЬНка Ми1к-Аикз1оп1" 
давлат унитар  корхонаси га  м урож аат ки л и ш и н ги з  м ум кин .

М ан зил им и з: Тош кент ш аҳри, Ў зб екистон  кўчаси , 5 5 -уй , Д авл ат м улки  кўм йтаси  
б иноси ни нг биринчи қавати чап қаноти даги  савдолар  зали. 

Телеф онлар: 1 3 9 -2 1 -0 3 , 1 3 9 -8 3 -9 5 . Ф а кс : 1 3 9 -8 3 -7 7 .



ТОШКЕНТ ҲйҚИҚЯТИ
Ислоҳош марролари

■(АТЪИЯТ ВА ОМИЛКОРЛИК 
БЎЛСА БАС

— П р е зи д е н ти м и з Ва- 
зи р л а р  М а қка м а си  м аж - 
л и си д а  2 0 0 6  йил  на ти -  
ж алари ни  тахлил кил а ту -  
р и б , ў т га н  й и л ги  ў с и ш  
с у р ъ а т л а р и  ва  ю к с а к  
м а кр о и кти с о д и й  кўр са т-  
ки ч л а р  и қ т и с о д и ё т н и н г  
барча со ҳа л а р и д а ги  туб  
и с л о ^ о т л а р  ва я н ги л а -  
ниш  н а т и ж а с и д и р , д е б  
ал о ҳ^д а  та ъ ки д л а д и . Ш у  
ж и ҳ а т д а н  о л г а н д а ,  
в и л о я т и м и з  и қ т и с о д и ё -  
ти н и н г ахэолини  қандай  
б а ҳо л а й си з?

—Саноат, қурилиш, 
қишлоқ хўжалиги, хизмат 
кўрсатиш, кичик бизнес ва 
хусусий тадбиркорлик со- 
ҳаларидаги аҳволни таъ- 
рифлаб, давлатимиз раҳба- 
ри асосий эътиборни иқти- 
содиётни ривожлантириш- 
нинг етакчи йўналишлари* 
да ҳамон фойдаланилма- 
ётган имкониятларни ишга 
солишга қаратдилар. 
Вилоятимиз фаолларининг 
йиғилишида ҳам ўтган йил- 
ги натижалар шу талаб 
нуқтаи-назаридан муҳокама 
қилинди.

Тўғри, ўтган йили вилоя- 
тимизда ялпи ички маҳсу- 
лот ҳажми 8,2 фоиз ўсишига 
зришилди. Шу ўринда ма- 
ҳаллийлаштириш дастури- 
нинг амалга оширилиш на- 
тижаларига эътиборингизни 
қаратмоқчиман. Ўтган йили 
вилоятимиздаги 14 та са- 
ноат корхонасининг ўзида 
шу пайтгача хориждан олиб 
келинаётган 22 турдаги 
маҳсулотни ўзимизда тайё- 
рлаш кўламлари кенгайди. 
Йил якунларига .кўра, улар 
импорт ўрнини босувчи 
35,5 миллиард сўмлик маҳ- 
сулот ишлаб чиқарди. Улар- 
нинг рақобатбардошлигини 
шундан ҳам кўриш мумкин- 
ки, маҳаллийлаштириш дас- 
турини амалга оширилиши 
орқали ишлаб чиқарилган 
14,3 миллион долларлик 
маҳсулотимизни ташқи бо- 
зорда сотишга муваффақ 
бўлдик.

Лекин фаоллар йиғили- 
шида ўринли кўрсатиб 
ўтилганидек, вилоятимиз- 
даги мавжуд ишлаб чиқа- 
риш салоҳияти ҳали тўлиқ 
ишга солинаётгани йўқ. 
Чунончи, бир қатор корхо- 
налар ишлаб чиқаришдаги 
пасайишини ҳануз барта- 
раф эта олмаётир. Тўгри, 
кейинги бир йилда шу 
боис йўқотилаётган маҳсу- 
лотнинг жорий нархларда- 
ги ҳажми деярли икки ба- 
робар камайтирилди. 
Бироқ, иқтисодиётни со- 
гломлаштириш вазифала- 
рини бажаришда муайян 
сустлик мавжуд. Ёки бошқа 
бир масалани олиб кўрай- 
лик. Ҳозирги пайтда вило- 
ятимиз саноат корхоналари- 
нинг омборларида 160-165 
миллиард сўмлик саноат 
маҳсулоти тўпланиб қолган. 
Уларнинг асосий қисми 
Олмалиқ ва Чирчиқ шаҳар- 
ларидаги корхоналарга 
тўғри келади.

— Бу ҳол ат ни м а н и н г  
о к^б а ти  д еб  ўй л а й си з?

— Бунинг сабаблари кўп. 
Баъзи раҳбарлар янгича 
иқтисодий муносабатлар 
шароитида ишлаш маҳора- 
тини ҳамон эгаллашмаган. 
Айтмоқчиманки, бугун кор- 
хона раҳбари ишлаб чиқа- 
риш жараёнлари билан 
қанчалик шуғулланса, рек- 
лама-тарғибот фаолиятига 
ҳам шунчалик эътибор 
қаратиши кврак. Бугун кўп 
маҳсулот ишлаб чиқариш- 
гина эмас, балки кўп со- 
тишни ҳам билиш лозим. 
Бунда сифат кўрсаткичла- 
ри, рақобатбардошлик ни- 
ҳоятда муҳим. Харидор

(Давоми. Боши 1-бетда).

келади деб хомтама 
бўлмаслик, балки харидор- 
ни излашни ўрганиш дар- 
кор.

— Ш убх.асиз, ви л о ят-  
н и н г э кс п о р т  и м ко н и я т-  
лари  ке н га й и б  б ораяпти . 
Л е ки н ...

— Нима демоқчи экан- 
лигингиз тушунарли. Фақат 
бир нарсани эътибордан 
қочирмайлик. Вилоятимиз- 
нинг ташқи савдо айланма- 
сида экспорт ҳажми 1 мил- 
лиард 73 миллион доллар- 
га етиб борди. Бу сўнгги 
бир йилда 1,6 баробардан 
зиёд ўсишга эришилди де- 
ган сўз.

Шу билан бирга, муло- 
ҳазангиз тўғри, экспорт тар- 
кибида тайёр маҳсулотлар- 
нинг салмоғи ҳамон кам. 
Айниқса, кийим-кечак, 
озиқ-овқат, кимё саноати 
маҳсулотларини экспорт 
қилиш ҳажмлари бизни 
қаноатлантирмаётир. Ҳол- 
буки, уларни кескин кўпай- 
тириш, маҳсулотларимиз 
экспорт қилинаётган мам- 
лакатлар доирасини кен- 
гайтириш имкониятларимиз 
катта. Машинасозлик сано- 
ати, айниқса, хизматлар 
соҳасидаги экспорт салоҳи- 
ятимиз етарли. Гап улар- 
дан фойдалана олишда.

— Ш у м у н о с а б а т  б и -  
лан вилоят х а л к  хўж али -  
ги га  х о р и ж и й  и н в е с т и -  
ц и я л а р н и  к и р и т и ш н и н г  
б у гу н ги  а қв о л и  ҳ а ки д а  
хам  га п и р и б  б е р са н ги з .

— Вилоятимизни иқти- 
содий ривожлантиришнинг 
бу йилги инвестиция дас- 
тури кўпгина муҳим лойи- 
ҳаларни ўз ичига олади. 
Бу йил шаҳар ва туманлар- 
даги 23 та корхонага 60 
миллион доллар микдори- 
да хорижий сармоя олиб 
кириш режалаштирилган. 
Шуни алоҳида таъкидла- 
моқчиманки, бу сармоя- 
нинг 68 фоизи бевосита 
қишлоқ жойларига йўнал- 
тирилмокда. Бу ўтган йил- 
дагидан икки баробар 
юқори. Биз бу йил шаҳар 
ва қишлоқларимизда йи- 
рик инвестиция лойиҳала- 
рини амалга оширишимиз 
керак.

Бу вазифалар давлат ва 
хўжалик бошқарувининг 
барча бўғинларидаги ходим 
ва мутахассисларимиздан 
алоҳида куч-ғайрат, ташаб- 
бускорлик, ҳақиқий ватан- 
парварликни талаб қилади. 
Киритилаётган хорижий 
сармоялар майда-чуйда 
мақсадларга эмас, балки, 
белгиланган лойиҳалар 
мукаммал амалга оширили- 
шига оқилона йўналтирил- 
син ва ишнинг кўзини би- 
либ ўзлаштирилсин.

Ўтган йили хорижий сар- 
моя иштирокида Бекобод 
туманида «Некопресс 
плюс», Юқоричирчиқда 
«Кеут Запд 1п1егпа11опа1» 
қўшма корхоналари, Қиб- 
райда «Агде ҒазИюп», Зан- 
гиотада «N11 Текз ЗМагкеЪ* 
хусусий корхоналари фао- 
лиятини бошлади. Натижа- 
да вилоятимизда ички ва 
ташқи бозорга маҳсулот ет- 
казиб бериш анча ошди.

— И қтисод и ётд а  ки ч и к  
б и зн е с  ва х усуси й  та д -  
б и р к о р л и к н и н г  с а л м о ғи  
орти б  бораяпти . Бу ж а- 
ра ённ и  янада б а р қа р о р  
ва ж а д а л  ту с  о л д и р и ш  
вазиф алари  ним алардан  
и б о рат?

— Аввало, биз бугун бу 
борада истиқболли дастур- 
га, аниқ-равшан режалар- 
га эга эканлигимизни таъ- 
кидламоқчиман. Жумладан, 
бу йил сармояларни тўғри- 
дан-тўғри жалб қилиш, 
ишлаб чиқаришни янги- 
лаш, маҳаллий хом ашёдан 
фойдаланиш, қишлоқ хўжа-

лик маҳсулотларини чуқур 
қайта ишлаш, солиқни эр- 
кинлаштириш орқали 
қўшимча маблағ йўналти- 
риш йўллари билан хусу- 
сий бизнес соҳасидаги 
ўсиш суръатларини жадал- 
лаштириш ҳаракатидамиз. 
Шу ўринда, солиқ соҳаси- 
даги имтиёзлар 14,9 мил- 
лиард сўм маблағ тадбир- 
корлар қўлида қолишига 
имкон очаётганини таъкид- 
ламоқчиман. Айни пайтда 
тижорат банклари 7,9 мил- 
лиард, Бандлик жамғарма- 
си 406 миллион сўм им- 
тиёзли кредитлар ажрат- 
моқда. Буларнинг ҳаммаси 
ялпи ички маҳсулотда ки- 
чик бизнес ва тадбиркор- 
лик корхоналарининг ҳис- 
сасини 45 фоизга кўтари- 
ши кутиляпти. Энг муҳими, 
бу саъй-ҳаракатлар натижа- 
сида шаҳар ва қишлоқла- 
римизда 44 мингдан зиёд 
янги иш ўринлари очила- 
ди.

— Бу вазиф алар реал- 
ми?

— Ўтган йилги иқтисодий 
кўрсаткичлар таҳлил 
қилинса, бу саволга ишонч 
билан жавоб бериш мум- 
кин. Кичик корхоналар 
224,6 миллиард сўмлик 
саноат маҳсулотлари иш- 
лаб чиқарди. Сўнгги бир 
йилда кичик бизнес ва ху- 
сусий тадбиркорликнинг 
ялпи ички маҳсулотдаги 
улуши 11,9 фоиз ўсиб, 
44,2 фоизга етди.

Бу ўсиш, албатта, кичик 
бизнес ва тадбиркорлик 
корхоналарини қўллаб-қув- 
ватлаш самарасидир. Шуни 
айтиш кифояки, ўтган йили 
улар 42,7 миллиард сўм 
имтиёзли кредит олишди. 
Чет эл кредит линияси 
бўйича 5,3 миллион дол- 
ларлик сармоя ўзлашти- 
рилди.

Кўриниб турибдики, бел- 
гиланган вазифалар реал, 
ҳаётий. Фақат Юртбошимиз 
Вазирлар Маҳкамаси йиғи- 
лишидаги маърузаларида 
қайта-қайта таъкидлаганла- 
ридек, белгиланган режа- 
ларнинг қатъият билан 
амалга оширилишм учун 
маҳаллий бошқарув идора- 
лари, корхоналар, банк 
муассасаларининг раҳбар- 
лари, тадбиркорларнинг 
масъулиятини ошириш ке- 
рак.

Лекин ҳозирча ҳамма 
ҳам бу масъулиятни тўла 
ҳис қилаяпти деб айта ол- 
маймиз. Вилоятимиз фаол- 
ларининг йил якунларига 
бағишланган йиғилишида 
бу хусусда қаттиқ-қаттиқ 
гаплар айтилди. Ахир, Ан- 
грен шаҳрида ҳар уч кичик 
бизнес ва тадбиркорлик 
субъектидан биттаси, 
Оҳа-нгарон шаҳрида 
тўртдан бири фаолият 
юритмаётганлигини қандай 
баҳолаш мумкин? Вилоят- 
нинг экспорт салоҳияти 
таркибида айрим туманлар- 
нинг улуши ҳамон камли- 
гича қолаётир.

Кўриниб турибдики, ви- 
лоятимизнинг иқтисодиёт- 
ни ривожлантириш имко- 
ниятлари катта. Гап фақат 
уларни оқилона, ишбилар- 
монлик билан яқин ва олис 
истиқболни кўзлаб ишга 
солишда. Биз Президенти- 
мизнинг 2007 йилда иқти- 
содий ислоҳотларни чуқур- 
лаштиришнинг энг муҳим 
устувор йўналишларидаги 
саъй-ҳаракатларни кучай- 
тиришга доир йўл-йўриқ- 
ларига амал қилиб, мавжуд 
барча имкониятларни из- 
чил, мақсадли ишга солиш 
йўлидамиз.

«Тош кент қақикати »  
м ухб и р и  Ж ўра  

САЪДУЛЛАЕВ  
сухб а тл а ш д и .

Тадбиркорликка кенг йўл
Бугун юртимизда хусусий мулк эгалари, тадбиркор 
й  ишбилармонлар сафи кенгайиб, улар фаолияти 
мамлакатимиз иктисодий кудратининг юксалиб бо- 
ришида муҳим аҳамият касб этмокда. Айниқса, б 
тизимнинг мустахқам хуқуқий асослари кучга кири" 
кичик бизнес ва хусусий тадбиркорликни ривожлан- 
тириш давлат томонидан куллаб-кувватланаётгани 
янгидан янги имкониятлар эшигини очмокда.

КАЛИТИ
Шу ўринда қизиқ бир 

маълумот. Мутахассислар- 
нинг эътироф этишларича, 
иқтисодиёти жадал ривож- 
ланаётган кўпгина давлат- 
ларда хусусий бизнесда тад- 
биркор аёллар улуши анча 
юқори экан. Эътиборли 
жиҳати, хотин-қизлар бош- 
қараётган тадбиркорлик ту- 
зилмаларида амалдаги тар- 
тиб-қоидаларни четлаб 
ўтиш, ноқонуний фаолият 
юритиш, солиқ ва бошқа 
мажбурий тўловлардан бош 
тортиш каби ҳолатлар де- 
ярли кузатилмас экан. Ак- 
синча, уларда жамоат иш- 
ларида фаоллик кўрсатиш, 
ҳомийлик, хайру саховат та- 
шаббусларини қўллаб-қув- 
ватлашга мойиллик кучли 
бўларкан...

Эҳтимол, бу нисбий ку- 
затувдир. Бироқ бу қараш- 
ларга далолат бўла олувчи 
мисолларни кундалик ҳаёт- 
дан кўплаб келтириш мум- 
кин.

Янгийўл шаҳрида хусу- 
сий тадбиркорлик билан 
шуғулланувчи Маҳмудовлар 
оиласини кўпчилик яхши 
танийди. Шу оила бекаси 
Гулчеҳра Маҳмудова бошқа- 
раётган «Ўткир» хусусий ти- 
жорат фирмаси нафақат 
Янгийўлда, балки унга қўни- 
қўшни бўлган ҳудудларда 
ҳам довруқ таратиб улгур- 
ди. Бундан қарийб 15 йил 
муқаддам ташкил этилган 
фирма фаолияти ўтган давр 
ичида бу қадар илдам ри- 
вожланиши, юксалиб, қанот 
ёзишининг асл омиллари 
бугун кўпчиликни қизиқти- 
риши табиий. Қарангки, 
бунинг ҳеч қандай ўзгача 
жиҳати йўқ, ҳаммаси оддий, 
яъни меҳнат ва ташаббус- 
корликдан экан...

-  Мўъжазгина тикувчилик 
цехи билан иш бошлаган 
ўша ҳаяжонли кунларни 
кечагидек аниқ эслайман, — 
дейди тадбиркор Гулчеҳра 
Маҳмудова. — Ушанда 12 
киши билан минг машаққат- 
ларни бошдан ўтказиб ишга 
киришгандик. Билсангиз, у 
вақтлар оддий пойабзал ус- 
тахонаси ёки кичик бир сар- 
тарошхона очишнинг ҳам 
ўзи бўлмасди. Тадбиркор 
бўламан деган борки, ҳали 
у ёқ, ҳали бу ёққа югуриб, 
роса овораи сарсон бўлар- 
ди. Энг ёмони, хусусий биз- 
нес, мустақил тадбиркорни

ширкат тарқатилгач, меҳнат- 
га ҳам, ер-сувдан фойдала- 
нишга ҳам муносабат туб- 
дан ўзгарди.

Бу самарадорликни оши- 
ради, албатта. Ўзимиз гу- 
воҳмиз, ширкат вақтида 
худди шу ерларда ҳосил- 
дорлик буғдойдан 12, пах- 
тадан 17 центнер атрофида 
бўлган. Давлат. буюртмала- 
ри охирги марта қачон тўла- 
тўкис уддаланганини эслол- 
майман ҳам. Насиб бўлса, 
шу йилнинг ўзидаёқ ҳосил- 
дорликни 1,5-2 баробар 
оширишни кўзлаб турибмиз.

Чиндан ҳам, фермер

қўлловчи, ҳимоя қилувчи 
ҳозиргидек аниқ-пухта, му- 
каммал ҳуқуқий механизм 
йўқ эди. Лекин ишдан со- 
виб, йўлдан қайтишни хаё- 
лимизга ҳам келтирмаган- 
миз. Чунки, ўшанда давла- 
тимиз энди мустақил 
бўлган, ҳали қилинган иш- 
лардан қилиниши лозимла- 
ри кўп эди, қолаверса, 
иқтисодий барқарорлик 
учун хусусий бизнес ва тад- 
биркорлик субъектлари са- 
фининг изчил кенгайиши 
муҳим эди. Бу зиммамизга 
катта масъулият юклаш би- 
лан бирга кўнглимизда эр- 
танги кунга ишонч ҳиссини 
ҳам тоблаганди...

Дарҳақиқат, Гулчеҳра 
опанинг ишонганича бор 
эди. Вақт ҳар нарсанинг 
сарагини саракка, пучагини 
пучакка ажратди.Тадбиркор- 
лик учун мукаммал шарт- 
шароит, шу билан бирга 
мустаҳкам ' рақобат муҳити 
юзага келди. Ўз навбатида, 
биз ҳикоя қилаётган фирма 
фаолияти ҳам йилма йил, 
босқичма-босқич юксалиб 
бораверди.

Тез орада шаҳарнинг тур- 
ли гўшаларида «Ўткир» ху- 
сусий фирмасига қарашли 
озиқ-овқат ва бошқа истеъ- 
мол моллари дўконлари, 
дорихона, чойхона, сарта- 
рошхона, автосервис каби 
аҳолига турли маиший хиз- 
мат кўрсатувчи шохобчалар 
иш бошлади. Ўтган йили 
худди шу кезлари фойда- 
ланишга топширилган «Ма- 
дина» гўзаллик салони эса 
мижозлари гавжумлиги би- 
лан бир қаторда шаҳар 
кўркига кўрк қўшиб туриб- 
ди, десак муболаға бўлмай- 
ди.

Фирма қошида ташкил 
этилган пишиқ ғишт ишлаб 
чиқариш корхонаси маҳсу- 
лотлари эса аллақачон ўз 
харидорларини топиб ул-. 
гурди. Корхона печларидан 
чиқаётган сифатли ғиштлар 
вилоятимиз ҳамда Жиззах- 
да қурилаётган касб-ҳунар 
коллежлари ва бошқа иж- 
тимоий объектлар қурили- 
шига буюртма асосида пеш- 
ма-пеш етказиб берилмоқ- 
да. Бир қисми қўшни Қозо- 
ғистон Республикасига экс- 
порт қилинаётир.

Айтиш жоизки, ўтган йил 
фирма ўз фаолияти ва им- 
кониятларини кенгайтириш 
йўлида муҳим қадам ташла- 
ди. Ҳозирда унинг қошида 
мустақил фермер хўжалиги 
ҳам ташкил зтилиб, собиқ 
«Тинчлик» ширкат хўжалиги- 
нинг кўплаб аъзолари янги 
тузилган хўжаликда деҳқон- 
чилик қилишмокда.

-  Кўп йиллардан бери шу 
ерларда ишлаб келганмиз, 
-  дейди хўжалик аъзоси 
Эргаш Тиллабоев. -  Собиқ

хўжалиги аъзолари янги 
куч, янги ғайрат билан енг 
шимарганлар. Ишни ерлар- 
нинг мелиоратив ҳолатини 
яхшилаш, кузги-қишки агро- 
техник тадбирларни сифат- 
ли ўтказишдан бошлаган 
деҳқонлар тасарруфларида- 
ги қарийб 126 гектар май- 
доннинг тупроқ унумдорли- 
ги паст, носоғлом қисмла- 
рига гектарига 25 тоннадан 
маҳаллий, шунингдек, етар- 
ли миқцорда минерал ўғит- 
лар чиқардилар. Салкам 5 
километр масофадаги ички 
ариқ-зовурлар мелиорация 
талаблари даражасида тоза- 
ланади.

Дарвоқе, Янгийўл боғла- 
рининг довруғи ҳақида кўп 
эшитгансиз. Таассуфки, ке- 
йинги йилларда тармоқ ри- 
вожига суст, эътиборсиз 
кайфиятда ёндошилгани 
боис, ҳозир бу боғларнинг 
аксариятидан ном-нишон 
ҳам қолмади ҳисоб. Энди 
уларни қайта тиклаш учун 
фермерлар ҳали кўп тер 
тўкишларига тўғри келар...

«Ўткир» фермер хўжали- 
ги ҳисобида 27 гектар боғ 
ҳам бор. Унинг 17 гектари 
янги ташкил этилиб, олма, 
олхўри, узум, ўрик ниҳол- 
лари парвариш қилинмокда. 
Боғни ўраб турувчи зовур 
атрофига ўтган кўкламда 
1200 тупдан ортиқ терак 
қаламчалари суқилган эди, 
ҳозир уларнинг бўй-басти 
бинойидек. Кўкламги обо- 
донлаштириш ишлари бош- 
ланган шу кунларда боғбон- 
лар қолган ҳудудларга ҳам 
терак экишни режалаштир- 
ганлар.

Хўжаликда, айтиш мум- 
кинки, бугун кўпгина тар- 
моқлар барқарор ривожлан- 
моқца. Хусусан, чорвачилик 
борасидаги ишлар ҳам 
кўзни қувонтиради. Мўъжаз- 
гина чорва фермасида 84 
бош қорамол боқилмокда. 
Уларнинг 24 таси сигир, 17 
таси гўштга боқиладиган 
новвослардир. Чорвачилик- 
ка қўл уришдан мақсад, 
фақат даромад эмас, авва- 
ло бутун фирма ишчи-хиз- 
матчиларининг сут ва гўштга 
бўлган эҳтиёжларини қон- 
дириш экан. Фирмада бар- 
ча тармоқлар бўйича 280 
ишчи-хизматчи меҳнат 
қилаётган бўлса, уларга ку- 
нига 180-200 литр атрофи- 
да бепул сут тарқатиляпти.

Янгийўлликлар «Ўткир» 
фирмаси ва унинг соҳибаси 
Гулчеҳра Маҳмудовани жа- 
моат ишларида фаол, са- 
ховатпеша тадбиркор сифа- 
тида ҳам яхши билишади. У 
қилаётган хайр-саховат, са- 
вобли ишларни бир-бир 
санаб ўтиришга ҳожат йўқ. 
Муҳими, тадбиркорнинг бе- 
ғараз кўмагидан оддий 
одамлар ба>ра олишяпти, 
жамият наф ■ /раяпти. Асли- 
ни олганда, юртимизда тад- 
биркорлик хашаббусларини 
қўллаб-қувватлаш, рағбат- 
лантириш, улар учун кенг 
йўл очиб беришдан кўзлан- 
ган асосий мақсад ҳам ана 
шу.

Ғайрат ШЕРАЛИЕВ,
«Тошкент хакиқати»  

м ухб ири .

С У Ғ А Т Л ^ Д А :
«Ўткир» хусусий фирмаси 
тармоклари фаолиятидан 
лавҳалар.

Даврон АҲМАД 
олган суратлар.

Таълим

ЎҚУВЧИЛАР ЭНДИ ХУРСАНД
I  Кейинги йилларда мамлакатимиз таълим тизимида 

бошланган кенг қамровли ислоқотлар тобора жадал- 
лашмоқда.
Айниқса, 2004-2009 йил- 

ларда мактаб таълимини ри- 
вожлантириш давлат умум- 
миллий дастурининг ҳаётга 
татбиқ этилиши келажагимиз 
давомчиларининг ҳеч ким- 
дан кам бўлмай таълим-тар- 
бия олишлари учун муносиб 
шарт-шароитлар яратишда 
муҳим аҳамият касб этмоқ- 
да.

Хусусан, бу йил мазкур 
дастурга мувофиқ Янгийўл 
туманидаги учта -  47-, 48- 
ҳамда 56-мактабларни капи- 
тал таъмир ва реконструк- 
циялаш режалаштирилган 
бўлиб, айни дамда бино 
куриш ҳуқуқини қўлга кирит-

ган пудратчи ташкилотлар 
ишни бошлаб юбордилар.

-  Мактабимизда спорт 
зали йўқ эди, -  дейди 47- 
таянч мактаби ўқувчилари 
қувончга тўлиб. -  Энди 
спорт зали ҳам қуриладиган 
бўлибди. Биз бу хабарни 
эшитиб, жуда мамнун 
бўлдик.

Албатта, қурилиш-таъмир- 
лаш ишларининг қай дара- 
жада олиб борилиши кўп 
жиҳатдан пудратчи ташкилот- 
ларнинг масъулияти, жон- 
бозлигига ҳам боғлиқ. Бу 
борада 48-мактабда таъмир 
ишларини олиб бораётган 
«АСР-ТАМОиЯ-ВАРАКАТ»

масъулияти чекланган жами- 
яти қурувчилари ҳар тараф- 
лама ўрнак бўлмоқдалар. 
Қурувчилар бу ерда 163 мил- 
лион сўмлик иш бажариш- 
лари керак.

Мақсадимиз мактабни 
тез ва 'соз таъмирлаб, ўқув- 
чилар ихтиёрига топши- 
риш, -  дейди жамият раҳ- 
бари Бахтиёр Пўлатов. -  
Барча ишларни 90 кун ора- 
лиғида якунлашга ҳаракат 
қиламиз.

Айнан шу бунёдкорлар 
тумандаги 56-мактабнй ҳам 
қайта реконструкция қилиш- 
ни режалаштирганлар. Яқин 
кунларда бу ерда ҳам 263 
миллион сўмлик қурилиш- 
монтаж ишлари олиб бори- 
лади.

Расул КУШЕРБОЕВ.

[ОҒ«АР -  ШРТ 1УРК1
I  Бугун юртимизнинг саранжом-саришта боғларини 

кўриб кунгил яйрайди. Бу, бир томондан, боғбон меҳ- 
натининг самараси бўлса, иккинчи томондан, кўклам 
унга тобора файз ва кўрк бағишламокда.
Баҳор -  боғбонларимиз 

учун авжи иш палласидир. 
Чунки йил давомида оли- 
нажак ҳосил баракаси да- 
рахтларни парваришлашга 
оид тадбирларнинг ўз вақ- 
тида ва сифатли ўтказили- 
шига боғлиқ.

Узбекистон Қишлоқ ва 
сув хўжалиги вазирлиги ти- 
зимидаги Р.Шредер номи- 
даги' мевачилик, узумчилик 
ва виночилик илмий ишлаб 
чиқариш корпорациясида 
боғбонларнинг бу борадаги 
юмушларини енгиллашти- 
риш ва уларга амалий ёрдам 
беришга қаратилган изчил 
илмий изланишлар олиб 
борилмоқда. Мутахассис- 
ларнинг таъкидлашича, бу

ерда яратилаётган нав ва 
кўпайтирилаётган дарахт 
кўчатлари юртимиз иқлим 
шароитига мослиги, меваси- 
нинг мазаси ҳамда серҳо- 
силлиги билан кўпчилик- 
нинг эътиборини тортмоқца.

Корпорация жамоаси то- 
монидан тўрт миллион 
дона манзарали ва мевали 
дарахт, ток ҳамда гул 
кўчатлари сотиш учун тай- 
ёрлаб қўйилди. Буларнинг 
барчаси боғ-роғларимиз- 
нинг кенгайиб, элимиз 
дастурхонининг янада тўкин 
бўлиши ва мамлакатимиз 
экспорт салоҳиятининг 
ошишига хизмат қилади.

С айёра ШОЕВА, 
ЎзА ш архловчиси .

Ҳамма ерда «Наврўз» умумхалқбайрамини кенг ни- 
шонлашга қ^зғин тайёргарлик кўрилмокда. Вило- 
ятдаги вазиятнинг барқарорлигини, фуқаролар тин- 
члиги ва осойишталигини таъминлаш, фавқулодда 
ҳодисалар, турли кўнгилсиз ҳаракатлар, жиноят ва 
хуқуқбузарликларнинг олдини олишга қаратилган 
зарур чора-тадбирлар белгиланди.

бўлими ходимлари томони- 
дан ўтказилган «Тозалаш» 
тадбири мобайнида Тузель 
қишлоғида А. ^и ш е р  қўлга 
олинди. У «Ўқитувчи» ва 
У. Олимжонов кўчаларидан 
ўтган 100 метр алоқа кабе- 
лини ўғирлаб кетганлиги

V  V

ЭЛ ОСОИИШШИГИ ИУЛИДА
Вилоят ҳокимининг «Ви- 

лоятда кенг қамровли «То- 
залаш» махсус тезкор-про- 
филактик тадбирини ўтказиш 
тўғрисида»ги фармойишига 
асосан ички ишлар, бошқа 
ҳуқуқни муҳофаза қилиш, 
маҳаллий, ўзини ўзи бош- 
қариш идоралари, маҳалла 
ва чегара посбонларининг 
жамоат тузилмалари, диний 
маърифат ва маънавий-ахло- 
к̂ 1й тарбия масалалари бўйи- 
ча маслаҳатчилар, ўқув-таъ- 
лим муассасалари ходимла- 
ри, «Камолот» ёшлар ижти-

моий ҳаракати фаоллари 
иштирокида жойларда тез- 
кор-профилактик тадбирлар 
ўтказилмоқца.

Бу жараёнда ички ишлар 
идоралари ва жамоатчилик 
вакилларидан иборат 6250 
дан зиёд киши иштирок эт- 
моқда. Улар транспорт ва 
алоқа воситалари билан таъ- 
минланган. Жамоат тартиби- 
ни сақлаш, хавфсизликни 
таъминлаш саъй-ҳаракатлари 
доирасида қатор жиноятлар 
аниқланмоқда. Масалан, 
Қибрай тумани ички ишлар

аниқланди.
Шунингдек, Янгийўл ту- 

мани Халқаобод қўрғонида 
яшовчи тадбиркор Қунанбой 
Сарсеновнинг ҳовлисидан 
37,5 килограмм плёнка 
ўғирлаб кетилган. Ушбу жи- 
ноятни содир этганликда гу- 
монланиб, шу маҳаллада 
яшовчи С. Элбек ушланди.

«Тозалаш» тадбирининг 
самарали бўлиши учун гуруҳ- 
лар ташкил этилди, доимий 
рейдлар ўтказилмокда. Бу 
жараёнларда шу кунга қадар 
8062 та ҳукуқбузарлик аниқ-

ланди. Паспорт тизими 
қоидаларини бузган 2633 
фуқарога нисбатан маъмурий 
баённомалар тузилди.

Тадбир бошидан буён 
гиёҳвандлик моддаларни 
сақлаш, сотиш ва тарқатиш 
билан шуғулланган кимса- 
лардан 5 килограммга яқин 
гиёҳвандлик моддалари 
олинди.

Шунингдек, тадбир даво- 
мида 21 нафар муқаддам 
жиноят содир этиб, қочиб 
юрган шахслар қўлга олин- 
ди.

Барча маҳалла, корхона, 
ташкилот ва муассасаларда 
«Ўз уйингни ўзинг асра» ва 
«Огоҳликка даъват» мавзула- 
рида суҳбатлар ташкил эти- 
либ, кенг кўламли тушунти- 
риш ишлари олиб борилмоқ- 
да.

Махэмадали ИСМОИЛОВ, 
вилоят ички ишлар  

бош қарм аси  
хукуқб уза р л и кл а р н и н г  

олдини олиш бошкармаси  
бош лиғининг ўринбосари.

)(!|рмаш ншбнлармои ва тацбиркор жаноблар!
РЕСШИКА КЎЧМАС МУЛК ШЖАСИ

очиқ аукцион савдоларига таклиф этади.

2007 йил 10 апрель куни соат 11-00 да Тош кент  
ш ахри , С обир Раҳимов тум ани , М .Ў разбоев кўчаси , 
1-а уй, Республика кўчмас м улк биржаси (РКМ Б) би- 
носининг савдолар залида бошланғич баҳоси боскмч- 
ма-боскич ош иб бориш  тартибида ўтказиладиган очик  
аукцион  савд оси га  Тош кент вилояти хўж а л и к суд и - 
нинг 2006 йил 28 апрелдаги 11 -0в19 /4727 -сонли  суд  
б уйруғи га  асосан , Тош кент вилояти  Қ уй и ч и р ч и к  ту- 
мани суд  иж рочилари бўлим и том онид ан  хатланган  
куйи д аги  автотранспорт воситалари кўйи лм окд а :

1. ЗИЛ-4505 самосвал русумли, давлат ракэми 31-24 ТШП, 
1990 йилда ишлаб чиқарилган, техник носоз бўдган авто- 
транспррт воситаси. Бошланғич баҳоси -  675 000 сўм.

2. ЗЙЛ-49581002 русумли, давлат рақами 11 АЯ 599, 
19^1 йилда ишлаб чиқарилган, техник носоз бўлгаи авто- 
транспорт воситаси. Бош ланғич бақоси  -  600  000  сўм .

3. ГАЗ-52 юк ташувчи русумли, давлат рақами 11 АО 538, 
1977 йилда ишлаб чиқарилган, техник носоз бўлган авто- 
транспорт воситаси, Бошланғич бақоси -  660 000 С5Й1*'

4. ВАЗ-21060 русумли, давлат рақами 11 АВ 795, 1995 
йилда ишлаб чиқарилган, техник носоз бўлган автотран- 
спорт воситаси. Бош ланғич бақоси -  1 064  942  сўм .

5. ЗИЛ-4505 русумли, давлат рақами 11 АВ 379, 1990 
йилда ишлаб чиқарилган, техник носоз бўлган автотран- 
спорт воситаси. Бош ланғич бақоси -  640  500  сўм .

6. КС-4561 русумли, давлат ракэми 11 АО 846, 1986 йилда 
ишлаб чиқарилган, техник носоз бўлган автотранспорт воси- 
таси. Бошланғич бақоси -  7 388 085 сўм 70 тийин.

7. ГАЗ-310290 русумли, давлат рақами 11 АВ 773, 1996 
йилда ишлаб чиқарилган, техник носоз бўлган автотран- 
спорт воситаси. Бош ланғич бақоси  1 578 942  сўм .

Ушбу автотранспорТ воситаЛари ТоШкент вилояти, Қу- 
йичирчиқ тумани, Дўстоббй шаҳри, Пйхтаобод кўчаси, Қу- 
йичирчиқ тумани йўл ХПТФК ҳудудида сақланмокда.

Ушбу автотранспорт воситалари сотилмаган тақдирда 
2007 йил 12, 17, 19, 24, 26 апрель, 1, 3, 8, 10, 15, 17, 
22, 24, 29, 31 май, 5, 7 июнь кунлари ўткази^задиган 
такрорий аукцион савдосига қўйилишини маълум қила- 
миз.

Аукцион савдоларида иштирок этиш учун харидорлар- 
дан аризаларни қабул қилиш ва расмийлаштириш савдо 
бошланишидан бир кун олдин соат 16.00 да тўхтатилади.

Д укц и о н  с а в д о с и д а  қа тн а ш и ш  учун  х а р и д о р л а р  
(ю р и д и к  ва ж и см о н и й  ш ахсл ар) об ъ е кт  бош ланғич  
б а қо си н и н г 10 ф оизи дан  кам  бўлм аган  м и кд о р и д а  
за ка л ат пулини  Р КМ Б нинг АТИБ "И п о те ка б а н к"н и н г  
Ш а й х о н т о қ у р  ф и л и а л и д а ги  М Ф О  0 0 4 2 5 , ИНН  
2 0 0 9 3 3 8 5 0 , 2 0 2 1 0 0 0 0 5 0 0 5 7 1 4 5 2 0 5 7  қи с о б  р а қа м и -  
га тўлаш лари ш арт.

Телеф онлар: 3 9 9 -7 9 -5 2 , 1 3 3 -2 8 -5 2 .
И нтернетдаги  са й ти м и з: ж уут .гкш Ь .и г



САРАДА -

ЕШ
ИСТЕЪДОДЛАР

Чирчиқ шахрида Тош- 
кент вилоятидаги му- 
сика ва санъат ма1Сгао- 
лари ўкувчилари ўрта- 
сида Республика 
кўрик-танловининг ви- 
лоят босқичи бўлиб 
ўтди.
Ёш иқтидор соҳиблари- 

ни рағбатлантириш мақса- 
дида ўтказилган ушбу 
кўрик-танловда шаҳар ва 
туман босқичларида ғолиб- 
ликни қўлга киритган юз- 
дан ортиқ йигит-қиз ишти- 
рок этди. Кўрик-танлов 
шартларига кўра иштирок- 
чилар замонавий санъат- 
нинг эстрада-вокаль ижро- 
чилиги, дамли чолғу асбоб- 
лари, торли чолғулар, 
фортепиано ижроси йўна- 
лишлари бўйича ўз истеъ- 
додларини намойиш этиш- 
ди.

Ёш иштирокчилар томо- 
нидан ижро этилган мил- 
лий, замонавий ҳамда жа- 
ҳон мусиқа санъати наму- 
налари барчага манзур 
бўлди.

Кўрик-танлов якунига 
кўра дамли чолғу йўнали- 
шида Аббос Ваҳобов, 
Руслан Галиев, Уйғун 
Ўлмасов, торли чолғу иж- 
рочилиги бўйича Максим 
Кравченко, Армен Мамира- 
ев, Марина Турдибоева, 
Элдор Ҳусниддинов, эстра- 
да ва вокаль йўналишида 
Павел Манчакиде, Нодира 
Раҳматова, Рома Каук, Зу- 
лайҳо Усмонова, Димитрий 
Мун биринчи ўринни қўлга 
киритди.

Шунингдек, фортепиано 
ижроси бўйича Раъно Эр- 
гашева, Вадим Бородин, 
Камола Абдиева, вокал иж- 
рочилигида Эржон Саидов, 
Элвина Копенвич, Муниса 
Ҳакимова ғолиб, деб то- 
пилди.

Ғолиблар мамлакат бос- 
қичига йўлланмани қўлга 
киритди.

Лутфулла СУВОНОВ, 
ЎзА мухбири.

ТОШКЕНТ ҲвҚИҚЙТИ

С порт I С порт I С порт I С порт I С порт §

ЎЗ МАЙДОНИДА 
ЕНГИЛДИ

I  Футбол мухлислари орзиқиб кутган 
дамлар келди. Мамлакат миллий 
чемпионатининг олий табақасида 
иштирок этаётган жамоалар даст- 
лабки тур учрашувларини ўтказди- 
лар.
Бу йилги мамлакат чемпионатида 16 

жамоа қатнашмоқда. Вилоятимиз шара- 
фини ҳимоя қилаётган Бекободнинг 
«Металлург» жамоаси мамлакат чемпио- 
ни «Пахтакор»ни қабул қилди. Учрашув- 
да «Пахтакор»чилар майдон эгалари дар- 
возасига 4 та жавобсиз тўп киритиб йи- 
рик ғалабани қўлга киритдилар. Вилоя- 
тимиз шарафини биринчи табақада 
ҳимоя қилаётган Олмалиқнинг «ОТМК» 
жамоаси федерация кубоги мусобақаси- 
нинг чорак финалида «Металлург»ни, 
ярим финалда эса «Трактор»ни мағлуб 
этиб, финалчига айланди. Финал учра- 
шувида эса Самарқанднинг «Динамо» жа- 
моасига ўйинни 4:1 ҳисобида бой бе- 
риб қўйди.

Қолган учрашувларда қуйидаги натижа- 
лар қайд этилди: «Машъал» -  «Навбаҳор»
-  1:0, «Андижон» -  «Шўртан» -  1:0, «Ло- 
комотив» -  «Тўпаланг» -  1:0, «Трактор» -  
«Бухоро» -  1:2, «Қизилқум» -  «Динамо» -  
2:1, «Нефтчи» -  «Насаф» -  2:1, «Вобкент»
-  «Қурувчи» -  0:1.

Иккин>1и тур учрашувлари 15-17 март 
кунлари бўлиб ўтади. «Металлург» Сари- 
осиёда «Тўпаланг»га қарши майдонга ту- 
шади.

Талъат ЮСУПОВ.

I  Эронда енгил атлетика бўйича ўтган 
нуфузли халқэро турнирда спортчила- 
римиз юртимиз шарафини муносиб 
Х1ИМ0Я килиб, шода-шода медалларни 
кўлга киритишди.

ШОДА 
МЕДАЛЛАР БИЛАН

Тарас Моисеенко узунликка сакраш 
бўйича олтин, уч ҳатлаб сакрашда кумуш 
медални қўлга киритди. Ядро улоқтиришда 
Григорий Камуля, 60 метр масофага югу- 
ришда Олег Журавлёв шоҳсупанинг ик- 
кинчи поғонасини эгаллади.

Хотин-қизлар ўртасида енгил атлетика- 
чиларимиз қитъада етакчилардан эканини 
яна бир карра исботлади. Людмила Дмит- 
риади, Зарина Қодирова, Анна Сидорова 
турли масофаларга югуришда маррага би- 
ринчи келдилар. Ўзбекистонлик спортчи- 
лар 4x400 метрга ўтказилган эстафетада 
ҳам олтин медалга сазовор бўлдилар.

Ядро улоқтиришда Наталья Бессмерт- 
них ва баЛандликка сакраш устаси Надежда 
Дусанова энг яхши натижа кўрсатиб, шоҳ- 
супанинг биринчи поғонасига кўтарилдилар.

Шунингдек, югуриш баҳсларида Ирина 
Зудихина ҳамда Анастасия Прошкина кумуш 
медаль билан тақдирланган бўлса, узунлик- 
ка сакраш бўйича Александра Бистриговага 
бронза медаль насиб қилди.

Халқаро турнирда еттита олтин, бешта 
кумуш ва битта бронза, жами ўн учта ме- 
даль жамғарган енгил атлетикачиларимиз 
умумжамоа ҳисобида биринчи ўринни эгал- 
лади.

Зохлр ТОШХЎЖАЕВ, 
ЎзА мухбири.

I  Ўзбекистон Тасвирий 
санъат галереясида 
немис мусаввири Гер- 
хард Рихтер асарлари 
кўргазмаси очилди. У 
Германиянинг мамла- 

" катимиздагиэлчихона- 
си билан хэмкорликда 

' ташкил этилди.

НЕМИС РАССОМИ 
АСАРЛАРИ 

КЎРГАЗМАСИ
Герхард Рихтер асарла- 

ри реализм ҳамда абстрак- 
ционизм услубларининг 
жозибадор уйғунлигини 
ўзида мужассам этгани би- 
лан ғоят аҳамиятлидир. Бу 
жиҳатлар ижодкорнинг маз- 
кур кўргазмадан ўрин ол- 
ган "Орхидея", "Намойиш", 
"Офелия" каби асарларида, 
айниқса, яққол ўз ифода- 
сини топган.

ЎзА.

ш

ЗУМРАД БАҲОР 
МАНЗАРАЛАРИ

Пойтахтимиздаги Ўзбекистон маданият ва санъат 
кўргазмаси биносида Респ^лика Маданият ва спорт 
ишлари вазирлиги, Бадиий академия хэмда Камо- 
лимин Бехзод номидаги Миллий рассомлик ва ди- 
зайн институги ҳамкорлигида мусаввир Муртазо 
Эргашев асарлари кўргазмаси очилди.

Каттақўрғон шаҳрида та- 
валлуд топган М.Эргашев 
Маннон Уйғур номидаги 
Тошкент Давлат санъат 
институти "Дастгоҳли ран- 
гтасвир" бўлимида мусав- 
вирлик сирларини ўрган- 
ган. Республика ва халқа- 
ро миқёсдаги кўргазма- 
ларда фаол қатнашиб ке- 
лади. Асарлари юртимиз 
галерея ва музейларида, 
шунингдек, Россия, Герма- 
ния, Япония, Венгрия каби 
давлатлардаги шахсий 
тўпламларда сақланмокда.

Мазкур кўргазмада рас-

сомнинг юзга яқин асари 
намойиш этилаётир. Мил- 
лий анъана ва урф-одатла- 
римиз, боқий қадриятлари- 
миз, жаннатмонанд юрти- 
миз манзараларини меҳр 
билан қаламга олиш рассом 
ижодининг бош мавзуидир. 
Кўргазмада намойиш этила- 
ётган "Хумсон қишлоғи", 
"Кабутарлар парвози", 
"Хива. Ичан қалъа", 
"Кўприк" каби асарлар 
томошабинларда катта 
қизиқиш уйғотмокда.

НазокатУСМОНОВА, 
ЎзА мухбири.

Гозетхон идҳоми | |

Д А В Р У  Д Л В Р О Н  С У Р  И Ш К Д Л И Б
Нозинг ошир, майлига, бўлма такаббур ишқилиб, 
Ш ўхлик қилиб куйдирсанг ҳам  аҳдингда т у р  ишқилиб. 
Тарк этм асдан назокатни кези келган дамларда ҳам, 
Жиловлаб ҳис-ҳаяжонни ҳидоятга бур ишқилиб.
Қора кўзлар маъюсланиб, ёшланмасин ҳеч бир замон,
Еш ўрнига қувнаб доим сен сурмалар сур ишқилиб.
Чин севгини асос айлаб, муҳаббатдан тузи б  то м ин  
Меҳр билан бериб сайқал иш қ қасрини қур ишқилиб. 
Ушал қаср пеш тоқида қуёш бўлиб мисли вафо 
Сочсин висол гулшанига умр бўйи нур ишқилиб.
Сақла ишқинг, т а р к  этм асин сени бахту  ширин ҳа ё т, 
Висол завқин туй и б  Усмон давру даврон сур ишқилиб.

О Ҳ Л Н Г А Р О Н
Оҳангарон — ўлкамнинг сўлим бир боғи, 
Зилол сув макони унинг * 0 қ  то ги *. 
Тоғлари симу зар, қайнар булоғи 
Оҳангарон, яшна, бўл доим омон. 
Оҳангарон халқи доим дўст-иноқ  
Нурчи, кончи, деҳқон — қўллари қадоқ, 
М устақил  ўлкамнинг эртаси порлоқ 
Оҳангарон, яшна, бўл доим омон. 
Бахтидир, та хти д и р  Қурама, Ч отқол  
Ш у  тоғлар ила эш бўлмишдир иқбол. 
М ангуга б а хт берди унга истиқлол  
Оҳангарон, яшна, бўл доим омон.

У см он ЭГАМБЕРДИ.

Хотин -  аямажиз эмас. Биз хо- 
тиндан қўрқмаймиз. Биз уни ҳур- 
мат қиламиз. Шунинг учун дунёда- 
ги жамики мағрур эркаклар синга- 
ри биз ҳам хотиннинг айтган гапи- 
дан, чизган чизиғидан чиқолмай- 
миз.

Ҳаммаси эсимда. Наврўз арафа- 
си эди. Уйга ой чиққанда қайтдик. 
Хурсандмиз, ўғил кўрган отадай, 
юрагимиз дук-дук уради. Хоним 
башарамизга қараб, истеҳзоли кул- 
ди:

-  Хуш кўрдик, келсинлар...
-  Келдик, раҳмат... Шу, Наврўз 

баҳона... оғайнилар билан улфат- 
чилик қилиб... узр энди...

Хотин, афтингизга қаранг, деб 
кафтдай кўзгу келти^зиб берди. 
Афтимизга қарадик. Унг бетимда 
қип-қизил бўлиб, ғунчадек лабнинг 
ўрни турибди.

-  Қизиқ, -  дедим минғирлаб. -  
Бу қаёқдан келиб қолдийкин-а?

-  Ҳалиги ўртоқларингизнинг бит- 
тасиникидир-да! -  лабига учуқ тош- 
гандай илжайди хоним. -  Тавба, шу 
замоннинг эркакларига қойил эмас- 
ман! Лабига бўёқ суртибди-ю, им- 
портнийсини тополмабди.

Мен жонҳолатда ўнг бетимни 
ишқалай бошладим.

-  Э, бўлди, топилди! -  дедим 
суюниб. -  Ҳали трамвайда бир кам- 
пирга жой берувдим. Шунда у яша, 
ўғлим, сен ҳам менинг ёшимга ет, 
деб чўлп этказиб ўпиб олса бўла- 
дими?

Хотин совуқ егандай дағ-дағ тит- 
ради:

-  Уялинг! Ҳатто ёлғонни ҳам 
эплаб гапиролмайсиз! Бошқалар- 
нинг ёлғон гапи чинга ўхшайди, сиз 
ростни ростга ўхшатолмайсиз. Ечи- 
нинг!

Ечиндим. Шипиллаб ичкари уйга 
қуён бўлмоқчийдим, хотин ушлаб 
олиб диванга ўтқизди.

-  Сизнинг тарбиянгиз билан 
ўзим шуғулланмасам бўлмайдиган- 
га ўхшайди. Бузилиб кетяпсиз. Эр- 
тагаёқ заводдан паттангизни олиб 
келинг. Бизга ўтасиз. Бухгалтер- 
нинг ўрни бўш турибди. Директо- 
римиз, ўрта яшар бир одам керак, 
илбжи бўлса, эмизикли боласи 
йўғидан топинг, деб юрувди. Мана, 
сиз жуда лойиқсиз.

Хотин модалар уйида ишлайди. 
Модалар уйи -  аёллар уйи. Шуни 
ўйлаб, чўчиброқ оғиз очдим:

-  Майли-ку... Лекин мен ёлғиз 
бўлсам... хотинлар чўқиб ташлаш- 
масмикан?

-  Қўрқманг, мен борман! -  деди 
хотин кўкрагига муштлаб. -  Ўзи- 
нинг яккаю ягона зриии чўқитиб

қўйиб, қараб ўтирадиган номард 
хотин эмасман?!

Шундай қилиб, инон-ихтиёри- 
мизни хотин келинчаклигида бер- 
ган рўмолчага тугдиг-у, ма, деб яна 
ўзининг қўлига топширдик. Энди 
хоним эрталаб бизни эргаштириб 
кетадилар, кечқурун эргаштириб 
келадилар.

Хотинлар билан салом-алик 
қилиш бошқа-ю, бир жойда ўтириб 
ишлаш бошқа бўларкан. Ҳар куни 
вақтли келаман. Олдимга қоғозла- 
римни ёйиб қўйиб, чўт қоқишга 
тушаман. Бирин-кетин ҳамкасаба- 
ларим пайдо бўлишади. Ана, қақил-

мометрларнинг ғижиллаши, ёзув 
машинкаларининг шақиллаши эши- 
тилади.

Шу зайлда тахминан йигирма 
минут ўтади. Бир вақт Дилдора пиқ 
этиб кулади. Мен хавотирланиб, 
дастрўмол билан юз-кўзимни арта- 
ман. Умри маъноли товушда «ҳм!» 
деб йўталади. Мен дарров тугма- 
ларимни текшираман. Ҳаммаси 
жойида.

Яна ўн-ўн беш минут ўтади. Энди 
қақилдоқ Гулнора гап қўзғайди:

-  Хосият, -  дейди столдан бош 
кўтармай. -  Бир нарсага ҳайронман. 
Нега хотинларда соқол йўқ, а?

доқ Гулнора, писмиқ Умри, эркак- 
шода Бўстон... Улар сумкачалари- 
ни тақ-туқ этқизиб столга қўйиша- 
ди-ю, лабларини қийшайтириб пар- 
доз қилишади. Кейин кечаги воқе- 
алардан бир-бирига ахборот бери- 
шади. Умри уч йил бурун биров- 
нинг лозиматига икки метр бахмал 
олиб борган экан, кеча ўзига қай- 
тиб келибди. Бахмал четидаги яшил 
сиёхдан таниб қолибди; Гулнора- 
нинг овсини бетига аччиқ тош эри- 
тиб суртар эмиш, шунда одамнинг 
юзига ажин тушмас экан; Бўстон- 
нинг қайнонаси кеча пайғамбар 
ёшини тўй қилибди. Кимдир баланд 
пошнали туфли совға қилган экан, 
кияман деб кампир йиқилиб тушиб- 
ди ва тўпиғи чиқиб кетибди...

Хацемай аёлларнинг қолгани ҳам 
келади. Олти хотин ачом-ачом 
қилиб, роса ўпишади. Хонани чул- 
дираган чашманинг овози босиб 
кетгандай бўлади. Қайта бошдан 
«сўнгги ахборот» бошланади. Мен 
чидайман. Қоғоздан бош кўтармай, 
қўш бармоқлаб, чўт қоқаман. Бироқ 
ўн саккизни ўн саккизга қўшсам, 
яккаш қирқ олти чиқааеради.

Ниҳоят, ярим соатларда маҳал- 
ла-кўй мавзуидаги маҳаллий обзор 
тугайди. Хамма ишга ўтиради. Ариф-

-  Айтардим-ку, Роҳатиллака бор- 
да! -  дейди Хосият. Мен пинагим- 
ни бузмайман.

-  Роҳатиллака, бирпас чекиб 
келмайсизми? -  дейди Латифа.

Мен тихирлик қиламан:
-  Вақтим йўқ. Ишим бошимдан 

ошиб ётибди.
Аёллар ёлворишга тушади:
-  Хўп дея қолинг, жо-он Роҳа- 

тиллака...
-  Одамнинг юраги сиқилиб кет- 

ди. Бир кулишиб олайлик.
Ноилож қўзғаламан. Эшикни 

ёпар-ёпмас, ортимда гур кулги кўта- 
рилади.

Шундай қилиб, кунлар ўтавера- 
ди. Хотинлар билан иноқ бўлиб 
кетдик. Кўпинча бирга тушлик қила- 
миз. Улар мени нуқул ширинлик 
билан сийлашади. «Кекс»дан «Крас- 
ная Москва»нинг ҳиди келади, торт- 
га лаббўёқ суртилганга ўхшайди, 
патир есам -  упа ялагандай бўла- 
ман.

Бобом раҳматлик, одам ҳадеб 
гулга қарайверса, ўзи мулойимла- 
шиб, ранги ҳам бошқача бўлиб 
қолади, дегувчи эдилар. Мана, аёл- 
лар орасида салкам қирқ кун иш- 
лаяпман-у, уларнинг кўп хислати- 
ни ўрганиб олганимни билмай

қолибман. Чой ичсам, жимжилоғим- 
ни кўтариб тураман, кулсам, оғзим- 
ни юмиб куламан, ичиш-чекишни 
унутиб юбордим, бедана юриш 
қилиб йўрғалаб қадам ташлайман. 
Ҳатто, ўрнимдан турсам, орқамни 
бир силаб қўядиган қилиқ чиқар- 
дим. Эркак оғайниларимни учрат- 
сам, «кўришиб турайлик, ўргилай» 
деб юбораман. Уйда эса, хотин 
билан тез-тез тошойна талашиб 
қоламиз.

Илгари эмансипация, деса ту- 
шунмасдим. Бу хотин пошшо дега- 
ни экан. Бундоқўйлаб қарасам, ана 
шу эмансипация гирдобида ғарқ 
бўлиб кетай деган эканман. Бу 
гирдобдан мени яна хотиннинг 
ўзлари қутқариб қолдилар. Бир 
куни уйда биқинларига ўтқаздилар- 
у, кўзларимга тикилиб сўрадилар:

-  Сиз аёл билан эркакнинг фар- 
қини биласизми?

-  Биламиз, -  дедим тутилиброқ. 
-  Хўш, аёл, бу аёл, эркак, -  эркак...

-  Сизда мана шу фарқ йўқолиб 
кетаяпти, -  дедилар хоним. -  На 
бир гапни кесиб гапира оласиз, на 
мундоқ зардангиз бор! Ҳатто, кўри- 
нишингиз ҳам эркакка ўхшамайди. 
Манг, афтингизга бир қаранг!

Хоним кўзгучасини бердилар. 
Олиб афтимизга қарадик. Кўзгуда 
икки бети нақш олмадек қип-қизил, 
иболиккина, чуваккина йигит кўз 
сузиб турарди.

-  Нима қилай... айтинг? -  дедим 
ерга қараб.

Хоним жиғибийрон бўлди:
-  Ана, мустақил фикрингиз ҳам 

йўқ! Яна заводга борасиз. Эркак 
деган мундоқ ўзига ярашадиган 
ишни қилиши керак.

Хўп, деб дарров паттамизни ол- 
дик. Хотинлар кичкина зиёфатча 
уюштириб, мен билан хайрлашиш- 
ди. Аёлгиналар билан оқ мус^лас- 
дан қиттай-қиттай қилдик. «Ўлсин, 
мунча тахир, -  дейман ичимда, -  
эркаклар ароқни қандай ичишар 
экан-а?»

-  Роҳатиллака, зерикканда ке- 
либ туринг, ҳасратлашиб, кўнгил 
ёзиб кетасиз, -  дейишди ҳамкаса- 
бахонларим.

-  Вой, келмай ўлибманми, ал- 
батта келаман, қоқиндиқлар! -  де- 
дим ва хотинларнинг султонига 
эргашиб, уйга қараб йўрғаладим.

Қайтиб, қадрдон заводимга бор- 
дим. Ҳозирча эркакчасига катта- 
катта қадам ташлаб, залворли 
юришни машқ қилаяпман. Эски ул- 
фатларим омон бўлса, ҳадемай 
қиттай-қиттай ичишниям ўрганиб 
оламан.

Саъдулла СИЁЕВ.

Инсон ва то б и а т

МИНГ БИР ДАРДГА 
ДАВО НЕЪМАТ

Маълумотларга 
кўра, инсон орга- 
низми учун фой- 
дали микроэле- 
ментларнинг 70 
фоиздан ортиғи 
асалда мавжуд 
экан. Унинг муми 
ҳам инсон сало- 
матлиги учун 
жуда фойдали 
бўлиб, ундан тур- 
ли касалликларга 
кэрши дори-дармонлар тай- 
ёрлаш мумкин. Шу боис, 
кўпинча беморларга асал 
истеъмолини кучайтириш 
тавсия этилади. Асалари- 
нинг эса бол йиғишдан таш- 
қари экологик тозаликка 
ҳам катта фойдаси тегади. 
Айниқса, қишлоқ хўжалиги- 
да унинг ўрни беқиёсдир. 
Асаларининг чанглатиши 
натижасида пахтанинг ҳоси- 
ли 25-30, кунгабоқарники 
40-50, беданики эса 180- 
250 фоизгача ошиши фан- 
да исботланган.

-  Жамиятимизнинг қа- 
рийб икки юз нафар аъзо- 
си бор, -  дейди Тошкент 
шаҳар асаларичилар жами- 
яти раҳбари Зокир Мирх- 
ўжаев. -  Уларнинг ҳар 
бири ўртача 50-150 аса- 
лари оиласини парвариш- 
лайди. 2006 йили пой- 
тахтимиз ва Тошкент ви- 
лоятида тўрт юз тоннадан

ортиқ асал етиштирилди.
Ўтган йили шаҳримиз 

бозорларида олти марота- 
ба "Асал байрами" савдо- 
ярмаркасини ташкил этдик. 
Бундан кўзланган асосий 
мақсад аҳолини тоза, си- 
фатли ва арзон асал маҳсу- 
лотлари билан таъминлаш- 
дан иборат. Савдо-ярмарка- 
ларда 50 тоннадан ортиқ 
маҳсулот сотилди.

Ўлкамизда баҳор нафа- 
си уфурмоқда. Ҳадемай 
гулдан-гулга учиб-қўниб 
юрган арилар боғларга 
файз кирита бошлайди. 
Юртимизда бол йиғиш ва 
асал маҳсулотлари етишти- 
риш учун етарлича шароит 
ва имконият мавжуд. Бу 
эса оилаларимиз дастур- 
хонида минг бир дардга 
даво ушбу неъматнинг яна- 
да мўл бўлишининг гаро- 
видир.

ЎзА.

I  Ж аж ж и I  
ҳикоялар
ДЎЛОНА

Ҳар йили кузда Бурчмул- 
ла тарафга дўлона тергани 
чиқамиз. Тоғ ёнбағирлари- 
да ўсган шиғил-шиғил ме- 
еалар пишар-пишмас териб 
олиниб, биздақаларга 
шохларининг у ер-бу ерда 
сақланганлари қолади. 
Уларни қоқиш учун эса, бо- 
лалар, набиралар дарахт- 
ларни силкитишади, тош 
отишади.

Кечир, дўлоуа, ахир би- 
ласан-ку, мевали дарахтга- 
гина тош отилади...

ЙЎЛ
БЎЙИДАГИ
ТОҒОЛЧА

Чорвокдаги дала ҳовли- 
мизга бораверишда, 
йўлнинг нариги юзидаги 
тик жарлик бўйида бир туп 
тоғолча ўсади. Танаси 
ҳийла тиконли, мевалари 
сап-сариқ, нордон, фақат 
пишсагина таъм киради. 
Биз ундан қиём пишириш 
учун бир челак, ярим че- 
лак териб оламиз. Баъзида 
эса эриниб термаймиз ҳам. 
Менимча бундан тоғолча 
хафа бўлмаса керак. Нега- 
ки, биз термасак, териб 
олувчи сон мингта. Йўлдан 
ўтган бирор йўловчи албат- 
та, уни териб олади.

Ҳа, инсоннинг ризқи 
бўлган неъмат ҳеч қачон 
ерда қолиб кетмайди.

АЙЛАНАЙИН
ҚОРА

ТОЛИМДАН..,
Кўча ва гузарлар безаги 

бўлган бу оддий дарахт 
менга ёшликдан таниш ва 
ошно. Мактабимиз ҳовли- 
сида катта қора тол ўсар- 
ди. Биз унинг соясида ўқир 
ва ўйнар эдик. Сояси шу 
қадар салқин, баҳаво 
бўлардики, асти қўяверинг. 
Қишлоғимиз идораси жой- 
лашган гузарда ҳам улкан- 
улкан қора толлар соя со- 
либ турарди. Хуллас, кўча- 
лар, одамлар билан гавжум 
бўладиган жойларда, албат- 
та, тол дарахтлари ўсарди.

Толлар чоллар каби
қурмиш чордона,

Тераклар бамисли
ялангтўш йигит.

Даврага тизилмиш
адл, маржона,

Бу кўҳна толлардан
тинглаш-чун ўгит.

Хуллас, тол -  ёшлигим 
тимсоли, қишлоғим тимсо- 
ли, юртим тимсоли эди.

Етмишинчи йиллари 
Москвага бир неча ойга ма- 
лака ошириш учун ўқишга 
бордим. Машғ01отлар ту- 
габ, энди юртимга қайтай 
деб турганимда тўсатдан 
кўричак яллиғланиши каса- 
ли билан оғриб, жарроҳга 
рўбарў бўлдим. Шифохона- 
да йигирма кундан ортиқ 
ётишга тўғри келди. Ниҳо- 
ят, шифохонадан катта кўча- 
га чиқиб, транспорт кутиб 
турсам, бирдам кўзим май- 
донда ўсиб турган бир туп 
қора толга тушиб қолди. 
Мен гўё ўз ҳамюртимни 
кўргандай бўлдим. «Борми- 
сан, қора толим», деб 
унинг япроқларини сила- 
дим, кўзларимга ёш кел- 
ди...

Бундан бир неча йил 
бурун Буюк Британия сафа- 
рида бўлганимда, Лондон- 
даги катта боғда бир туп 
толни кўриб, ўзимда йўқ 
қувониб кетдим. Хуллас, 
қора тол мен учун севим- 
ли, ёшликдан ошно, ишон- 
ган дарахтим эди, шундай 
бўлиб қолади.

М ухтор ХУДОЙҚУЛОВ.

Тошкент шаҳар Ер ру-. 
сурслари ва Давлат кадаст- 
ри бошқармаси томонидан 
2006 йилда Миробод тума- 
ни, Фарғона йўли кўчаси, 
"Фарғона бозори" ёнида 
жойлашган чап бекат дўко- 
нига тегишли ер кадастр 
ҳужжатлари йўқолганлиги 
сабабли

БЕКОР КЦ ЛИН АДИ.

Гидрометеорология хиз- 
мати марказинииг маълум 
қилишича, 7 март куни Тош- 

кентда ҳаво ўзгариб туради, ёғингар- 
чилик бўлмайди. Шаркдан секундига 3- 
8 метр тезликда шамол эсади. Кечаси 
4-6, кундузи 17-19 даража илиқ бўла- 
ди.

Тошкент вилоятида ҳам ҳаво ўзга- 
риб туради, ёғингарчилик бўлмайди.

Шаркдан секундига 7-12 метр тезлик- 
да шамол эсади. Кечаси 2-7, кундузи 
15-20 даража илиқ бўлади.

Республикамизнинг тоғли туманла- 
рида ҳаво ўзгариб туради, ёғингарчи- 
лик бўлмайди, айрим жойларда туман 
тушади. Қор кўчиш хавфи бор. Шарқ- 
дан секундига 7-12 метр тезликда 
шамол эсади. Кечаси 3-8 даража совуқ, 
кундузи 3-8 даража илиқ бўлади.

'ШкЕкт и т ш
гтвикЕцтскттРАвии

Муассис:
ТОШКЕНТ вилояти ҳокимлиги

Бош муҳаррир 
Убайдулла  

АБДУШОҲИДОВ

Хатлар ва оммавий 
ишлар бўлими: 
136-53-09.
Эълонлар: 133-90-82, 
136-53-54.

Манзилимиз:
700000,
Тошкеит шаҳри, 
Матбуотчилар 
кўчаси, 32,

Тошкент вилояти 
Матбуот ва ахборот бошқ^армасида 

03-001 рак^ами билан рўйхатга олинган.

Газета «Тошкент хэкик^ати» тахририяти 
компьютер марказида терилди ва 

саҳифаланди.

•  Эьлон ва билди- 
р у в л а р д а г и  ф а к т  
ҳамда далилларнинг 
тўғрилиги учун рек- 
лама ва эълон бе- 
рувчилар масьулдир.

Ҳафтанииг чоршанба ва шаиба кунлари чиқади. Буюртма Г-240. Адади 10183. Ҳажми -  2 табок, офсет усулида босилди, қоғоз бичими А-2. СЗҲИфЭЛОВЧИ: УМИД УБАЙДУЛЛО.


